
2
№69 (1976)

2023 жыл

қыркүйек
сенбі

апталығы• Қалалық қоғамдық-саяси әлеуметтік-
ақпараттық тарихи-танымдық газет •

E-mail: akmeshit.kz@mail.ru

Газет 
1994 жылдың 15 сәуірінен 

бастап шығады

Аялаймын сені, Қызылорда!

Құрметті отандастар!
Баршаңызға мәлім, мен жыл сайын халыққа 

Жолдауымды Парламент сессиясының ашылуында 
жариялаймын. Бүгінде бұл жақсы дәстүрге айналды. 
Мұның айрықша мәні бар.

Себебі дәл осы сәтте және дәл осы жерде 
билік тармақтарының барлық өкілдері бас қосады. 
Алдағы орта мерзімдік жұмыстың бағыт-бағдары 
айқындалады. Нақты тапсырмалар беріледі, жаңа 
міндеттер жүктеледі. Парламент, Үкімет және 
басқа да құзырлы органдар тың қарқынмен іске 
кіріседі. Бір сөзбен айтсақ, мемлекеттік аппараттың 
үйлесімді әрі тиімді жұмыс істеуі үшін бұл іс-шара 
өте маңызды.

Бүгінде менің бастамаларымның басым көп-
шілігі жүзеге асты. Бірқатар жұмыс жалғасып 
жатыр. Осы орайда халықтың тұрмыс сапасына 
тікелей әсер еткен кейбір шараларды атап өткім 
келеді. 

Мысалы, 2020 жылдан бері мұғалімдердің 
жалақысы екі есе өсті. Дәрігерлердің айлығы да 
айтарлықтай көбейді. Қазір олардың табысы еліміз-
дегі орташа жалақыдан әлдеқайда жоғары. Жұртқа 
зейнетақы жинағының бір бөлігін пайдалану 
мүмкін дігі берілді. Миллионға жуық адам осы 
жоба ның игілігін көрді – тұрғын үй мәселесін 
шешіп, баспаналы болды. «Жайлы мектеп» жобасы 
аясында 400-ге жуық мектеп салынады. Қазір 
ауыл дық жерде 300-ден астам денсаулық сақтау 
нысаны салынып жатыр. «Ұлттық қор – балаларға» 
жобасы қолға алынды. Соның арқасында жаңа 
жылдан бастап балалардың есепшотына қаражат 
түсе бастайды. Игерілмей жатқан немесе заңсыз 
беріл ген 8 миллион гектар жер мемлекет меншігіне 
қайтарылды.

Мен нақты іске асқан шаралардың бір бөлігін 
ғана атап өттім. Шын мәнінде, көп жұмыс атқа-
рылды, болашақта да өз жалғасын табады.

Өздеріңізге мәлім, былтырдан бері елімізде 
ауқымды саяси жаңғыру жұмыстары жүргізілді. 
Небәрі бір жарым жылдың ішінде көптеген өзгеріс 
жасалды. Оған баршаңыз куә болдыңыздар, рефор-
маны жүзеге асыру үшін белсенді түрде жұмыс 
істедіңіздер.

Қолға алған шаралар нәтижесінде билік тар-
мақтары арасында тиімді тепе-теңдік орнады. 
Басқару жүйесі ықпалды Парламенті бар 
Президенттік республика үлгісіне көшті. Елімізде 
«күшті Президент – ықпалды Парламент – есеп 
беретін Үкімет» тұжырымдамасы барынша ор-
нықты. «Халық үніне құлақ асатын мемлекет» 
қағидатын нақты іске асыруымыз қажет. Бұл жерде 
Парламенттің рөлі ерекше.

Адам құқығын қорғау саласында маңызды 
қадамдар жасалды. Әділдікті және заң үстемдігін 
орнату үшін ауқымды жұмыс жүргізіліп жатыр. 
Шешім қабылдау үдерісіне азаматтардың қатысу 
мүмкіндігі артты. Қоғамның саяси мәдениеті мүлде 
жаңа сипатқа ие болды.

Алайда нағыз дамыған ел боламыз десек, саяси 
реформалармен шектеліп қалмауымыз керек. Осы 
жұмысты түбегейлі және жан-жақты әлеуметтік-
экономикалық реформаға ұштастыру қажет.

Қазір әлемде геосаяси ахуал ушығып тұр. Соған 
қарамастан, ел экономикасының негізгі бағыттары 
бойынша көрсеткіштер өсті.

Былтыр Қазақстанның ішкі жалпы өнімі 104 
трил лион теңге болды. Елімізге 28 миллиард 
доллар тікелей шетел инвестициясы тартылды. 
Бұл – рекордтық көрсеткіш. Сыртқы сауда-саттық 
бұрын болмаған деңгейге, яғни 136 миллиард 
долларға жетті. Оның 84 миллиарды – экспорт. 
Сыртқы қорымыз 100 миллиард долларға 
жуықтады. Бұл, ең алдымен, экономикалық 
тұрақтылығымыздың аса маңызды кепілі екені 
сөзсіз.

Әрине, басқа елдер де қарап отырған жоқ, 
олар да алға қарай ұмтылып, дамуда. Бір сөзбен 
айтқанда, жаһандық экономика және халықаралық 
еңбек нарығы түбегейлі өзгеруде. Технологиялық 
бәсеке қызып тұр. Барлық жерде ресурстар үшін 
талас жүріп жатыр. Климаттың өзгеруі, азық-
түлік қауіпсіздігі және демографиялық тұрғыдан 
орнықты даму ең өзекті мәселеге айналды. Бір 
сөзбен айтқанда, адамзат тарихында бұрын-соңды 
болмаған сын-қатерлер мен түбегейлі өзгерістер 
дәуірі басталды.

Осындай аса маңызды шақта зор экономикалық 
серпіліс жасауға еліміздің толық мүмкіндігі бар. Ол 
үшін біз біртіндеп жаңа экономикалық үлгіге өтуіміз 
керек. Бұл жұмысты батыл жүргізуіміз қажет. 
Басты мақсат – қағаз жүзіндегі биік жетістіктерге 
қол жеткізу емес, шын мәнінде халықтың тұрмыс 
сапасын жақсарту болуға тиіс.

Әділдік, инклюзивтік және үнемшілдік жаңа 
экономикалық бағдарымыздың өзегіне айналады.

Қазақстанның экономикалық дамуының жаңа 
парадигмасы еліміздің бәсекелік артықшылықтарын 
тиімді пайдалануға және өндіріс саласындағы еңбек, 
капитал, ресурстар, технология сияқты негізгі 
факторлардың әлеуетін барынша ашуға негізделеді.

Жаңа экономикалық саясатта жүзеге асуы 
екіталай. Сондықтан ұзақ мерзімді мақсат қоюға 
болмайды.

Осы Жолдауда айтылатын міндеттің бәрі үш 
жылдың ішінде орындалуға тиіс. Ал аса күрделі 
міндеттерді жүзеге асыру үшін нақты мерзім 
бекітіледі.

Енді экономиканың құрылымына қатысты 
реформаның негізгі тұстарына тоқталайын.

Қазіргі ең басты міндет – еліміздің мықты 
өнеркәсіптік негізін қалыптастыру және 
экономикамыз өзімізді толық қамтамасыз ете 
алатын жағдайға жету. Сондықтан өңдеу саласын 
жедел дамытуға баса мән беруіміз қажет.

Біз ел тағдыры үшін айрықша мәні бар бірқатар 
жобаны жүзеге асыруымыз керек. Экономиканы 
әртараптандыру бұрынғыдан да маңызды міндетке 
айналуда. 

Бұл ретте металды терең өңдеу, мұнай-газ 
және көмір химиясы, ауыр машина жасау, уранды 
конверсиялау және байыту, автобөлшектер және 
тыңайтқыштар шығару сияқты бағыттарға айрықша 
назар аударған жөн. Басқаша айтсақ, жоғары дең-
гейде өңделген өнім шығаратын кластер құру керек. 

Еліміздің туристік әлеуетін де пайдалану керек. 
Туризм осындай серпінді жобалар қатарында 
болуға тиіс. Өкінішке қарай, осы маңызды саладағы 
жұмыс дұрыс атқарылмай жатыр, еліміз басқа 
мемлекеттермен салыстырғанда артта қалып келеді.

Жалпы, кемінде 15 ірі жобадан тұратын нақты 
тізім дайындалуға тиіс. Осы салада бұрын болған 
қателіктерді қайталауға болмайды.

Жобаларды тиімді қолдау шараларын және 
оларды орындау мерзімдерін нақты айқындау 

керек. Оны іске асыруға шетел инвесторларын 
және еліміздің бизнес өкілдерін барынша тартқан 
жөн. Жұмысқа өзіміздің шикізатты, тауарлар 
мен кадрларды, басқаша айтқанда, барлық ішкі 
мүмкіндіктерімізді пайдалану қажет.

Біз жаңа өнеркәсіп саясаты арқылы жаңаша 
даму үлгісіне көшуге тиіспіз.

Мемлекет ірі кәсіпорындармен бірлесіп, өнді-
рістің барлық сатысы өз елімізде болуын қам-
тамасыз етуі керек. Ол үшін өндіріс саласын 
реттейтін және ынталандыратын түрлі тәсілдерді 
қолдану қажет. Өңдеу өнеркәсібі шикізатты 
көңілге қонымды бағамен жеткілікті көлемде 
алуы керек.

Сонымен бірге реттелетін сатып алу кезіндегі 
өз тауарларымыздың үлесін арттыру және офтейк 
жүйесін толық іске қосу қажет. Еліміздегі өнім 
өндірушілермен жасалатын офтейк келісім-шарт-
тардың үлесін кемінде 10 пайызға жеткізу керек. 
Бұл – жыл сайын 2 триллион теңге деген сөз.

Мен былтыр қолданыстағы жүйенің бітпейтін 
дау-дамай, жұмыстың ұзақ мерзім, ашық еместігі 
сияқты түйткілді мәселелерін шешу үшін жаңа 
мемлекеттік сатып алу жүйесін енгізуді тапсырдым. 
Үкімет жаңа заң жобасын әзірледі. Бұл құжат 
бюджет қаржысын үнемдеп әрі есеп бере отырып 
жұмсауға септігін тигізуі керек.

Бір жағынан жаңа жүйе еліміздің кәсіпкер-
леріне одан әрі қолдау көрсетілуін және ең 
бастысы, қордаланған мәселелердің бюджеттен 
қаржыландыру арқылы шұғыл шешілуін қамтамасыз 
етуге тиіс.

Сатып алу үдерісі оңтайланып, қысқартылады, 
«баға емес, сапа» қағидатына басымдық беріледі, 
яғни, демпингке тиімді тосқауыл қойылады және 
үдерістер толық автоматтандырылады. Мемлекеттік 
сатып алу жүйесіне алғаш рет «басынан бақай-
шағына дейін» жасау тәсілі енгізіледі.

Жұмыстың ашық болуын арыз-шағымдарды 
қараудың жаңа тәсілін қолдану және қоғамдық 
мониторинг институтын енгізу арқылы қамтамасыз 
еткен жөн.

Соның нәтижесінде алдағы үш жылдың ішінде 
реттелетін сатып алу саласындағы жергілікті 
өнімдер мен қызметтердің үлесі кемінде 60 пайызға 
жетуге тиіс.

Қазір көптеген елдер ішкі нарықты қорғау 
шараларын белсенді қолданады. Дамыған мем-

лекеттердің өзі протекционистік өнеркәсіп сая-
сатына көшті.

Дүниежүзілік сауда ұйымының бағалауынша, 
біздің елдегі ішкі нарықты қорғау деңгейі төмен, 
небәрі 128 тарифтік емес шара. Сондықтан біз 
сауда-саттық саясатында жаңа әрі батыл қадам 
жасауымыз керек.

Мемлекет отандық өнім өндірушілерді қорғауға 
міндетті. Бұл – біздің экономикамыз өзгелер үшін 
жабық деген сөз емес. Экономикамыз басқа елдерге 
әрдайым ашық болуға тиіс. Бірақ ұлттық бизнестің 
мүддесін қорғау керек.

Қазақстанда кен өндіру өнеркәсібі жақсы 
дамығаны баршаңызға белгілі. Осы сала ұлттық 
экономиканың өсімін қамтамасыз ететін сенімді 
табыс көзі болып келеді. Болашақта да солай болуға 
тиіс. Көптеген металдың әлемдік нарықтағы бағасы 
бұрын-соңды болмаған деңгейге жетті. Соған 
қарамастан ірі өндіріс орындарына жақын тұратын 
жұрттың наразылығы күшейіп барады. Олар 
экология нашарлап, денсаулыққа зиян келтіріп 
жатқанын айтып, шағымдануда. Жұмысшылардың 
өндірісте мертігуі және қазаға ұшырауы көп болып 
кетті. Үкімет кәсіпорындардың технологиялық және 
экологиялық ахуалын, денсаулық сақтау жүйесін 
жақсарту үшін батыл шаралар қабылдауы қажет. 
Сондықтан ірі өндіріс кәсіпорындары 5 жыл сайын 
технологиялық және экологиялық аудит жасауы 
керек. Бұл талап инфрақұрылым саласындағы кәсіп-
орындарға да қойылуға тиіс.

Геологиялық барлау ісі айрықша назар аударуды 
қажет етеді. Еліміздің минералды шикізат базасын 
толықтыру үшін 2018 жылы тау-кен саласын басқару 
мәселесіне қатысты жаңа заңдар қабылданды. Бірақ 
заң талаптары толық орындалмай жатыр. Соның 
салдарынан табиғи ресурсқа қанша бай болсақ та, 
көптен бері ауыз толтырып айтатын геологиялық 
жаңалық ашылған жоқ. Ахуалды дереу өзгерту 
керек.

Тау-кен саласын басқару жүйесін жуық арада 
жаңғырту қажет. Көптеген елде бұл саланы негізінен 
жеке компаниялар алға сүйрейді. Сондықтан ірі 
көлемде жеке инвестицияларды тарту осы саланың 
әлеуетін ашуға барынша көмектеседі.

Ол үшін салық және реттеу шарттары 
өзгеріске икемді болуы керек. Өз қаржысына 
геологиялық зерттеу жүргізген инвестордың 
жер қойнауын пайдалану кезінде басым құқыққа 

ие болуын қамтамасыз еткен жөн. Жобаларды 
келісуге қажетті рәсімдер мен оның мерзімін 
кешенді мемлекеттік сараптама жасау және 
толық цифрландыру тәсілін енгізу арқылы екі 
есе азайту керек. Қазір елі міздің 1,5 миллион 
шаршы шақырым аумағына геологиялық және 
геофизикалық барлау жасалған. Үкіметтің міндеті 
– 2026 жылға қарай оның көлемін кемінде 2 
миллион 200 мыңға жеткізу.

«Жаңа заманның мұнайына» айналған сирек 
және жерде сирек кездесетін металл кеніштерін 
игеру басты бағыттың бірі болуы керек. Өзінің 
осы саладағы әлеуетін аша алған елдер келешекте 
бүкіл әлемнің технологиялық даму бағдарын 
айқындайтын болады.

Біз жыл соңына дейін саланы дамытуға қа тысты 
нақты ұстанымымызды анықтап алуға тиіспіз. 
Өңдеу өнеркәсібін қолдау үшін шетелдің және елі-
міздің инвесторларын бастапқы үш жылда салықтан 
және басқа да міндетті төлемдерден босатқан жөн. 
Бұл – өңдеу индустриясына айтарлықтай серпін 
беруге арналған өте маңызды шара.

Тағы бір маңызды мәселе – қорғаныс-өнеркәсіп 
кешенін жан-жақты нығайту. Бұл сала дамыған 
елдердің ұлттық қауіпсіздігін қамтамасыз ету ісінде 
басты рөл атқарады.

Осы орайда импортқа тәуелділікті азайтуға 
мүмкіндік беретін, жергілікті өнім үлесі жоғары 
өндіріс кешенін құру – аса маңызды міндет.

Біздің армиямыз жоғары технологиялы қару-
жарақпен және әскери техникамен, соның ішінде 
бронды техникамен, ұшқышсыз басқарылатын ұшу 
аппараттарымен, қазіргі заманғы атыс қаруларымен 
жабдықталуға тиіс.

Техниканы шұғыл жөндейтін өндіріс орында-
рының қуатын арттырып, отандық кәсіпорындарға 
барынша қолдау көрсеткен жөн. Бізде оған қажет ті 
материалдық-техникалық база, білік пен тәжірибе 
және мамандар бар. Тек оларға құзырлы мекеме-
лердің тапсырысы керек.

Заманауи технология трансфертін жасау және 
жаңа өндірістер ашу жұмысын жалғастырған жөн.

Арнаулы қорғаныс-өнеркәсіп кешенін дамыту 
қоры арқылы өз кәсіпорындарымызға тікелей 
қаржылық қолдау көрсетіледі.

Алдымызда тағы бір өте маңызды міндет тұр. Біз 
агроөнеркәсіп кешенінде нақты серпіліс жасауымыз 
керек. Ауыл шаруашылығы саласының әлеуеті 
орасан зор. Бірақ біз қолда бар мүмкіндіктерді әлі 
де толық пайдаланбай отырмыз.

Қазақстанның айналасында өнім өткізетін өте 
үлкен нарықтар бар. Онда сапалы азық-түлік өнімдері 
тапшы. Қазақстанның стратегиялық мақсаты – 
Еуразия құрлығындағы басты аграрлық орталықтың 
біріне айналу. Осы мақсатқа қол жеткіземіз десек, 
ең алдымен, өнімді жоғары деңгейде өңдеуге 
көшуіміз қажет. Онсыз болмайды. Біз алдағы үш 
жыл ішінде агроөнеркәсіптегі өңделген өнім үлесін 
70 пайызға жеткізуіміз керек. Бұл – нақты міндет. 
Жұртты өнім өңдеуге ынталандыру керек. Ол үшін 
салық саясатын қайта қарау қажет.

Бұл салада ірі компаниялар көбірек болса, 
нақты серпіліс жасауға болады. Біз экспортты 
ұлғайта отырып, ішкі нарықты да ұстап тұруымыз 
керек. Сондықтан елімізге сапалы өнімді қажетті 
көлемде тұрақты ұсына алатын кәсіпорындар 
қажет. Отандық агрофирмалардың ірі компаниялар 
қатарына кір гені жөн болар еді. Сондай-ақ 
өзара тиімді шарт тарды ұсынып, бұл жұмысқа 
халықаралық кор порацияларды белсенді түрде 
тарту керек.

Ет, сүт, астық өнімдерін терең өңдеу және 
өндірістік жылыжай шаруашылықтарын дамыту 
сияқты біз үшін болашағы зор бағыттарға басымдық 
берген абзал. Сонымен бірге өз еліміздегі ауыл 
шаруа шылығы кәсіпорындарының әлеуетін қапер-
ден шығармаған жөн.

Осы ретте 100-ден астам ірі сүт-тауар фермасы 
салынып жатқан Солтүстік Қазақстан облысының 
жетістіктері көпке үлгі. Шаруалардың тәжірибесі 
мол, жем-шөп қоры да жеткілікті. Оған қоса 
байыпты қолдау шаралары қолға алынған. Осының 
бәрі тұтаса келе тәп-тәуір нәтиже беріп отыр. Құс 
фабрикаларын, көкөніс қоймаларын, ет өнімдерін 
шығаратын кәсіпорындар салған кезде осы 
тәжірибені басшылыққа алу керек.

Әділетті ҚазаҚстанның экономикалыҚ бағдары

2-3-беттерде

Президент Қасым-Жомарт Тоқаев «Әділетті Қазақстанның 
экономикалық бағдары» атты Қазақстан халқына Жолдауында 
стратегиялық мақсаттармен қатар, орта мерзімде, яғни алдағы 3 
жылда жүзеге асырылатын нақты міндеттер қойды. Соның ішінде  
макроэкономикалық саясатты қайта қарап, жаңарту керектігін айт-
ты: «Мен жаңа ғана экономика салаларындағы реформалардың негізгі 
бағыттарын айқындап бердім. Оның бәрін табысты жүзеге асыру дың 
басты шарты – макроэкономикалық тұрақтылық. Бұл – аксиома. Қаржы, 
салық-бюджет және ақша-несие саясатын үйлес тіру керек»  – деді.

Бұдан өзге, елдің әлеуметтік-экономикалық дамуындағы инвес-
тицияның маңыздылығына, экономиканың өсімін тежеп тұрған басты 
мәселе бұл – инвестицияның жетіспеушілігі екенін баса айтты. Бұл 
мәселені тиімді шешудің жолы ретінде өндіріске шетелдік инвесторлармен 
қатар, отандық инвесторларды тарту дың қажеттілігіне тоқталды.

Сонымен қатар еліміздегі банктердің экономиканы дамытуға 
белсенді атсалыспауының салдарынан 2022 жылы негізгі капиталға 
салынған қаражат сомасы ІЖӨ-ге шаққанда небәрі 15 пайыз болғанын, 
банктердің тұтыну несиесімен әуестенуі қаржы жүйесіне төнетін сын-
қатерлердің көбеюіне және азамат тардың шектен тыс қарызға батуына 
әкеп соқтырғандығын айтты. «Жеке тұлғалардың банкроттығы туралы 
заң» мәселені біршама реттегенін, дегенмен бұл бағытта банктердің 
жеке тұр ғындарға тұтыну кредиттерін бергеннен гөрі нақты секторды 
қаржыландыруға аса мән бергендері тиімді болатындығын жеткізді. 

Бұл салада қалыптасқан ахуалды түбегейлі түзету үшін жаңадан жүйелі 
шаралар қабылдау қажеттігін, ол үшін ең алдымен, азаматтардың 
қаржылық сауаттылығын арттыру өте маңызды шарт екендігін атады. 

Осы орайда, Мемлекет басшысы «Amanat» партиясының биыл жүзеге 
аса бастаған «Қарызсыз қоғам» жобасына тоқталып, оның тиімділігін 
ерекше атап өтті. Алдағы кезеңдерде Үкіметке «Amanat» партиясымен 
бірлесіп, «Қарызсыз қоғам» жобасының ауқымын кеңейтуді тапсырды. 

Бұл жобаның негізгі мақсаты – жеке тұлғалар арасында проблемалық 
берешегі бар адамдардың қаржылық сауатын арттыру. Қатысушылар өз 
қаражатын тиімді басқаруды және шығынды оңтайландыруды, қаржыға 
қатысты мәселелер қалай пайда болатынын, несиелік қарыздар санын 
азайтудың қандай жолдары барын, алаяқтық әрекеттерден сақтануды 
үйренеді. Еліміздің 8 өңірінде, атап айтқанда Ақтөбе, Алматы, 
Түркістан, Солтүстік Қазақстан, Батыс Қазақстан, Жамбыл, Атырау 
және Маңғыстау облыстарында осы кезге дейін әрқайсысы 10 және  
одан да көп несие алған 20 мыңнан астам азаматтың қаржылық сауатын 
арттырып, аз ғана уақыттың ішінде халыққа қажеттілігін дәлелдеді. 
Келешекте бұл жоба ауқымы кеңейіп, халықтың игілігіне қызмет 
ететіндігі көңіл қуантады.

Гүлшат Мұсаева,
«AMANAT» партиясы Қызылорда қалалық филиалының 

атқарушы хатшысы

«Қарызсыз қоғам» жобасының ауқымы кеңейеді

Құрметті отандастар!
Қадірлі депутаттар және Үкімет мүшелері!
Қазақстан Республикасы Конституциясының 59-шы 

бабына сәйкес VIIІ шақырылымдағы Парламенттің екінші 
сессиясын ашық деп жариялаймын.

Құрметті депутаттар!
Баршаңызды кезекті сессияның ашылуымен құттық-

таймын! Жауапты қызметтеріңізге табыс тілеймін!
Көктемдегі сайлаудан кейін Парламенттегі саяси 

партиялардың қатары көбейді. Депутаттар құрамы 
айтарлықтай өзгерді. Саяси партиялардың фракциялары, 
бір мандатты округтан сайланған депутаттар да жұмысқа 
белсене кірісті. Олар көптеген заң жобасына бастамашылық 
етіп, өзекті мәселелерді батыл көтере бастады. 

Депутаттарымыз жазда да көп жұмыс атқарды. 
Небәрі екі айда 1200-ден астам елді мекенді аралап, 
сайлаушылармен кездесті, тұрғындардың тыныс-
тіршілігімен танысты.

Мен баршаңызға табысты қызметтеріңіз үшін шынайы 
ризашылығымды білдіремін. Жаңа сессияда жұмыс қар-
қыны бұдан да жоғары болады деп ойлаймын.

Мемлекет басшысы Қасым-Жомарт Кемелұлы Тоқаев 
«Әділетті Қазақстанның экономикалық бағдары» атты 
Қазақстан халқына Жолдауын жариялады. Бұл Жолдау 
еліміздің болашақ дамуы мен ертеңгі күнге бетбұрысын 
айқындап берді. 

Жолдауда еліміздің демографиялық ахуалының 
және ұлт саулығының оң өзгерістері туралы айтылды. 
«Елімізде жыл сайын 400 мыңнан астам бала дүниеге 
келеді. Жыл соңына дейін халқымыздың саны 20 мил-
лион ға жетеді. Өмір сүру ұзақтығы да артып келе 
жатыр. Былтыр бұл көрсеткіш 74 жастан асты», – деді 
Президент.

Жолдауда зиянды еңбек жағдайында жұмыс істейтін 
азаматтарға ерекше назар аударды. Ел Президенті 
өндірістік жарақат алудың жиілеуі өте өткір мәселе 
болып отырғанын атап өтті. Сондықтан Үкіметке 2030 
жылға дейінгі қауіпсіз еңбек тұжырымдамасын осы 
жылдың соңына дейін қабылдауды тапсырды. Бұл құжат 
жұмыс орнындағы кәсіби сын-қатерлердің алдын алуға 
және жоюға бағытталуы керек.

Кәсіби аурулардың алдын алуда қажетті сауықтыру 
және емдеу шараларын жүргізе отырып, міндетті алдын-
ала және мерзімді медициналық қарап-тексерулердің 
маңызы зор. Қызылорда облысында 2023 жылдың I 
жартыжылдығында өнеркәсіп, көлік, құрылыс және 

мұнай өндіру объектілерінде 13689 адам жұмыс істеді, 
11919 адам немесе 87,06 % медициналық тексеруге 
жоспарланды. Барлығы 4447 адам немесе 37,3% медици-
налық тексерумен қамтылды. Оның ішінде әйелдердің 
үлесі  533 адам немесе 42,6%. Айта кету керек, соңғы 
жылдары жұмысшыларды арнайы киіммен және зиянды 
өндірістік факторлардың әсерінен басқа да жеке қорғаныс 
құралдарымен қамтамасыз ету айтарлықтай жақсарды.

Бұдан бөлек, Жолдауда ірі өндіріс орындарынан халық 
денсаулығына келетін қауіптің алдын алу үшін Үкіметке 
кәсіпорындардың технологиялық және экологиялық 
ахуалын, денсаулық сақтау жүйесін жақсарту үшін 
батыл шаралар қабылдауды тапсырды. Себебі ірі өндіріс 
орындарына жақын тұратын жұрттың наразылығы 
күшейіп бара жатқандығын алға тартты. Жолдауда 
айқындалған бағыттар өңіріміздің экономикалық өсімін 
жеделдетіп, халықтың әл-ауқатын жақсартуда маңызды 
рөл атқаратыны сөзсіз. Ендеше, елдің ертеңіне алаңдаған 
ел Президентінің жаңа бастамаларына қолдау білдіріп, 
жүктеген міндеттерге жауапкершілікпен қарап және 
оның орындалуына біз де бірлесе атсалысайық!

Динара ЖанаберГенова,
Қызылорда облысының санитариялық-эпи-

демиологиялық бақылау департаментінің басшысы

Халық денсаулығы – басты назарда

пікір-пайым

Ауыл-аймақты дамыту үшін шағын шаруашы-
лықтарды қолдау өте маңызды. «Ауыл аманаты» 
бағдарламасының елге қажет екені айқын көрінді. 
Оның келесі кезеңінде жеңілдетілген несие берумен 
шектеліп қалмау керек. Жеке қосалқы шаруашылық 
иелері өзара бірігуі қажет. Осыған қажетті жағдай 
жасалуы керек.

Машина-трактор паркінің әбден ескіріп, 
тозуы – күрделі мәселеге айналды. Қазір ауыл 
шаруа шылығы техникасының 80 пайызы тозып 
тұр. Сондықтан жыл сайын оның 8-10 пайызын 
жаңартып отыру қажет. Бұл ретте еліміздегі 
техника өндірушілер мен шаруалардың да мүддесін 
ескерген абзал.

Қазір жаһандық бәсеке күшейіп тұр, тауар 
нарығында өзгеріс бар. Мұндай жағдайда өнім 
өткізу саясатына ерекше мән беруіміз керек. 
Жылдар бойы қалыптасқан ішкі және сыртқы 
нарықтағы орнымызды сақтап қалу айрықша 
маңызды. Үкіметтің алдында сыртқа шығарылатын 
өнім нарығының ауқымын жоспарлы түрде 
кеңейту міндеті тұр. Қазақстанның тауарларын 
шетелге таныту және шығару үшін тиісті шаралар 
қабылдаған жөн.

Қазіргі ауыл шаруашылығы – жоғары техно-
логиялы сала. Мұны білесіздер. Шаруаларды жер 
жағдайы немесе ауа райы емес, инновациялық 
амал-тәсілдер табысқа жеткізеді. Заманауи ғылымға 
сүйенбесе, ауыл шаруашылығы жай тоқырауға 
емес, құрдымға кетеді.

Агроғылымды дамыту және ең бастысы, оны 
ауыл шаруашылығында іс жүзінде қолдану үшін 
шаралар қабылдау қажет. Ұлттық аграрлық ғылыми-
білім беру орталығын зерттеу ісінің барлық сатысын 
қамтитын агротехнология хабына айналдыру керек.

Сондай-ақ шетелдің танымал агро-ғылыми 
орта лықтарымен толыққанды ғылыми-тәжірибелік 
ынтымақтастық орнату керек. Біз жеке ғылыми-
технологиялық бастамаларды қолдаймыз. Білім беру 
бағдарламаларын ауыл шаруашылығы талаптарына 
бейімдейміз.

Егін шаруашылығында маңызды реформа 
жасайтын кез келді. Егіс түрлерін көбейтуіміз керек. 
Сондай-ақ көбірек пайда әкелетін дақылдар еккен 
жөн. Суды көп қажет ететін егіс алқабын біртіндеп 
азайтып, бір ғана дақыл түрін егуді шектеу қажет. 
Диқандарды жергілікті тұқыммен қамтамасыз 
ету маңызды. Сонымен қатар жаңа сұрыптарды 
шығарып, оны өсіру мәселесін шешкен жөн.

Мемлекеттің баға реттеу мәселесіне шектен 
тыс араласуы агроөнеркәсіп кешенін өркендетуге 
айтарлықтай кедергі келтіріп отыр. Бұл мәселені де 
шешу керек.

Азық-түлік келісім-шарт корпорациясы ахуалды 
тұрақтандыру ісінде қазіргіден де маңызды рөл 
атқаруға тиіс. Бұл мекеме қажет кезде интервенция 
жасап, бағаның өсімін тежеп отырады. Азық-түлік 
корпорациясы нарықтағы жекеменшік иелерінің 
ауыл шаруашылығы өнімдерін өндіретін, оны сақ-
тайтын және сататын толыққанды желі құруына 
жәрдемдесуге тиіс.

Келесі мәселе. Өткен қыста еліміздің жылу 
электр станцияларында қайта-қайта апат болды. 
Бұл жағдай жылдар бойы шешілмеген мәселенің 
бетін ашып берді. Инфрақұрылымның әбден 
тозуы халықтың тұрмыс сапасына тікелей әсер 
етеді. Индустрияландыру қарқынын да тежейді. 
Яғни, инфрақұрылымды жаңғыртпасақ, жаңа эко-
номикалық үлгіге көшу мүмкін емес.

Үкімет жаңа инфрақұрылымдық жоспарда осы 
саладағы барлық түйткілді ашық көрсетіп, оны 
шешу жолдарын анықтауға тиіс.

Энергетикалық қауіпсіздік мәселесін де шешу 
қажет. Бұл салада қолдан келгенше өз ресурста ры-
мызға арқа сүйеген абзал. Басты міндет электр энер-
гетикасы саласына жүктеледі. Алдағы 5 жылда кемінде 
14 гигаваттық жаңа электр қуаты іске қосылады.

Биыл Екібастұздағы бірінші ГРЭС-тің бірінші 
блогын қайта құру жұмыстары аяқталады. Бұрын 
ешқашан толық қуатын пайдаланып көрмеген 
станцияның 8 блогы түгел жұмыс істейтін болады. 
Қазір екінші ГРЭС-ті кеңейту жобасы жүзеге асыры-
лып жатыр, үшінші ГРЭС-тің құрылысы басталады.

Түптеп келгенде, Қазақстан электр қуатын басқа 
жақтан алмауға тиіс, яғни көршілес елдерге тәуелді 
болмауы керек. Біздің қазіргі ахуалымыз мәз емес. 
Бұл – ең алдымен, мемлекеттік қауіпсіздік мәселесі. 
Жалпы қай жағынан алып қарасақ та, бұған мүлде 
жол беруге болмайды.

Әрине, жаңартылатын энергетика жобаларын 
жүзеге асыру да жалғасады. Су электр станцияларын 
дамыту мәселесі назардан тыс қалмайды. Электр 
қуатымен, жылумен және сумен қамтамасыз 
ету – технологиялық тұрғыдан алғанда тығыз 
байланысқан біртұтас жүйе. Оған экономиканың аса 
маңызды жеке саласы ретінде қараған абзал. Осы 
салаға қатысты қазіргі ұстаным негізінен өзектілігін 
жоғалтты. Енді жаңа шешімдер керек.

Тариф саясатын түбегейлі қайта қарау, тариф 
белгілеудің жаңа әдістемесін енгізу және инвес-
торлардың қызығушылығын арттыру қажет. Табиғи 
монополия субъектілерінің бәріне 5-7 жылға дейін 
көңілге қонымды нарықтық тариф енгізген жөн. 
Яғни баға тұрақты болса, инвестицияны нақты 
жоспарлауға мүмкіндік туады. Қаржы ұйымдары 
да кәсіпорындарға нық сеніммен несие бере алады. 
Сонымен қатар монополистердің жауапкершілігін 
едәуір арттыру қажет. Бұл салаға цифрлық бақылау 
тәсілдері енгізіледі. Сол арқылы азаматтарымыз 
тарифтік смета және инвестициялық бағдарламалар 
туралы ақпарат алады.

Елді газбен қамтамасыз ету де – өзекті мәселе. 
Тауарлы газдың ресурстық базасын кеңейту – 
Үкіметтің және ұлттық газ компаниясының басты 
міндеті. Жаңа газ өңдеу зауыттарының құрылысын 
тездету және қолданыстағы зауыттардың қуатын 
барынша пайдалану қажет.

Еліміздегі Теңіз, Қашаған, Қарашығанақ сияқты 
мұнай-газ алпауыттары газды қолжетімді бағамен 
ұсынуға тиіс. Сонымен қатар жаңа газ кеніштерін 
барлау және игеру үшін инвестиция тарту аса 
маңызды.

Электр қуаты, жылу және су – тұрмысқа аса 
қажетті игіліктер. Оны үнемдеп пайдалану керек. 
Бұл жаңа тұрмыстық мәдениетке айналуы қажет. 
Жалпы, бұл – үй шаруасына ғана емес, тұтас эко-
номикаға ортақ талап. Қазір суды оңды-солды 
пайдалануға мүлде болмайды. Үкімет энерге тика-
лық тиімділік саясатын түбегейлі қайта қарауға тиіс. 
Онда Экономикалық ынтымақтастық және даму 
ұйымының стандарттары ескерілуі керек.

Энергетиканы тиімді пайдалануға және басқа да 
ресурстарды үнемдеуге қатысты нақты нормативтік 
талаптарды біртіндеп енгізу қажет.

2029 жылға қарай энергияны тұтынуға және 
энергия шығынына байланысты негізгі көрсеткіштер 
кемінде 15 пайызға азаюға тиіс.

Біз «жасыл» экономиканы дамыту мәселесімен 
мықтап айналысуымыз керек. Болашақта бүкіл әлем 
таза энергетикаға көшетіні сөзсіз. Халықаралық 
сарапшылардың мәліметіне сүйенсек, жалпы әлем-
дегі күрделі қаржы салымдарының үштен біріне 
жуығы жаңартылатын энергетика жобаларының 
еншісінде. Қазақстанда да бұл бағытта көп жұмыс 
атқарылды. Жаңа Экология кодексі және Көміртегі 
бейтараптығына қол жеткізудің 2060 жылға дейінгі 
стратегиясы қабылданды. Соңғы 5 жылда жаңар-
тылатын энергетиканың елімізде өндірілетін қуат-
тың жалпы көлеміндегі үлесі 5 пайызға жуық өсті.

2027 жылға қарай тағы 1,4 гигаваттық қуат көз дері 
іске қосылады. Еліміздің энергетикалық тең герімінің 
құрылымы өзгеретіні анық. Сондықтан қуат өндіруден 
бастап оны таратуға дейінгі бүкіл энер  гетика саласын 
басқару тәсілдерін жетілдіру керек.

Сутегіден қуат өндіру ісін дамыту қажет. 
Қуат көздерін кеңейту ісі энергетикалық машина 
жасау саласында технология трансфертін жүзеге 
асырып, жергілікті өндірісті дамытуға, аккумулятор 
өнеркәсібін құруға негіз болады. Ең бастысы, 
елімізде шикізат қоры жеткілікті.

Теңгерімді қуат көздерін, энергияны шоғыр-
ландыру жүйелерін құру үшін тың шешімдер 
қабылдау қажет. Көміртегі бейтараптығына көшуді 
парниктік газ шығарындыларына арналған квотаны 
саудалау арқылы тездетуге болады. Үкімет пен 
бизнес өкілдері осы бағыттағы мүмкіндіктерді 
пайдалану мәселесімен шұғылдануы керек.

Жетекші экономикалар үшін «жасыл» қаржы 
тарту ісінің маңызы арта түсуде. Өткен жеті жыл-
да жер жүзінде «жасыл» облигацияларға 2,5 трил-
лион доллардан астам қаражат жұмсалды. ESG 
қағи далары аз уақыт ішінде қаржы ұйымдарының 
қалыпты тәжірибесіне айналды. Осыған байланысты 
«Астана» халықаралық қаржы орталығы біздің 
аймақтың «жасыл» қаражат тартатын басты алаңына 
айналуға тиіс.

Атом энергетикасын дамыту аса маңызды эко-
номикалық және саяси мәселеге айналды. Атом 
электр станциясын салу қажет пе, жоқ па деген 
сауалға қатысты түрлі пікір бар екенін білесіздер.

Қазақстан – әлемдегі ең ірі уран өндіруші 
мемлекет. Ендеше өз жерімізде атом станциясын 
салуға әбден қақымыз бар. Кейбір сарапшылар 
шағын ядролық станциялар салу керек деген пікір 
айтады. Алайда көптеген азамат пен бірқатар сарап-
шы ядролық станцияның қауіпсіздігіне күмән мен 
қарайды.

Семей полигоны халқымызға қаншама қасірет 
әкелгенін ескерсек, олардың күдігін түсінуге 
болады. Сондықтан бұл мәселе бойынша қоғамдық 
тыңдауларды, егжей-тегжейлі, кең ауқымды талқы-
лауларды жалғастыруымыз керек.

Біз маңызды стратегиялық мәселелерге қатысты 
түпкі шешімді референдум арқылы қабылдауымыз 
қажет. Бұл – 2019 жылы сайлау алдында менің 
халыққа берген уәдем.

Атом электр станциясын салу немесе салмау 
мәселесі – еліміздің болашағына қатысты аса 
маңызды мәселе. Сондықтан оны жалпыұлттық 
референдум арқылы шешкен жөн деп санаймын. 
Нақты мерзімін кейін анықтаймыз.

Келесі мәселе. Су ресурсы – еліміздегі өзекті 
мәселелердің бірі. Әсіресе, судың сапасы және оның 
халыққа қолжетімді болуы аса маңызды болып тұр.

Жыл өткен сайын халқымыздың саны да, эконо-
микамыз да өседі. Бұл – қалыпты құбылыс. Сол 
себепті 2040 жылдарға қарай Қазақстандағы су тап-
шы лығы 12-15 миллиард текше метрге жетуі мүмкін.

Жалпы, біз – трансшекаралық су көздеріне 
тәуелді елміз. Еуразия құрлығындағы өзендер 
мен каналдар – баршамызға ортақ табиғат 
байлығы. Осы су көздері біздің халықтарымызды, 
экономикамызды жақындастырады. Сондықтан 
көршілес әрі достас елдермен бұл мәселе бойынша 
әрдайым өзара түсіністікке және келісімге келу 
керек.

Жан-жақты ойластырылған су саясатын жүргізу, 
трансшекаралық суларды пайдалану мәселелерін 
шешу – Үкіметтің алдында тұрған аса маңызды 
міндеттер.

Шаруалар мен өнеркәсіп өкілдеріне суға қа-
тысты сапалы сараптамалар мен болжамдар керек. 
Бұл талдаулар әр жылы және орта мерзімді кезеңде 
судың мөлшері қандай болатынын да қамтуы қажет. 
Сондықтан бәрін алдын ала жоспарлаған жөн.

Сондай-ақ ішкі су ресурстарын үнемдеп пайда-
лану өте маңызды. Суды үнемдейтін технология өте 
баяу енгізілуде. Суды шақтап пайдалану мәдениеті 
де жоқ.

Еліміздің кейбір өңірлерінде суды ең көп 
жұмсайтын ауыл шаруашылығы саласында оның 

40 пайызы босқа ысырап болып жатыр. Су шаруа-
шылығы нысандарының 60 пайызы тозып тұр. 
Олқылықтың орнын толтыру үшін өте батыл және 
шұғыл шаралар қажет.

Ең алдымен, суды үнемдейтін озық техноло-
гияны енгізу ісін тездетіп, оны қолдану аумағын 
жыл сайын 150 мың гектарға дейін кеңейту керек. 
Көктемгі қарғын суды жинау және оны егістікке 
жеткенше құмға сіңіріп жоғалтып алмау мәселесі 
шешімін табуға тиіс. Өйткені оның бәрі – ішкі су 
қорымыз. Ол үшін 20 жаңа бөген салу, кемінде 
15 су қоймасына күрделі жөндеу жүргізу және 
3500 шақырымдық каналды жаңғыртып, цифрлық 
тәсілмен бақылауға алу керек. Негізгі міндет – 2027 
жылға қарай қосымша екі текше шақырым суға қол 
жеткізу.

Су үнемдейтін технологияларды енгізу – аса 
маңызды және шұғыл міндет. Сондықтан тиімді 
тәсілдер ұсыну қажет. Дегенмен біз дәл қазіргі 
жағдайда жаңа тариф саясатынан да аттап өте 
алмаймыз. Әбден ескірген инфрақұрылым әрең 
жұмыс істеп тұр. Сондықтан жаңа инфрақұрылым 
салу – өте маңызды міндет, қазіргі нарықтың 
талабы. Суды нормативтен артық жұмсағандар 
оның ақысын жоғары тарифпен төлеуі керек. Бір 
сөзбен айтсақ, суды барынша үнемдеуіміз қажет. 
Оған қоса судың «көлеңкелі» нарығы түбірімен 
жойылуға тиіс.

Халқымыз «Судың да  сұрауы бар» деп бекер 
айтпаған. Су дегеніміз – үнемдеп пайдаланбаса, тез 
таусылатын шектеулі ресурс. Онсыз шаруалардың 
күні қараң. Сол себепті бұл салада заңсыздыққа жол 
берілмейді. Талапқа бағынбайтындар қатаң жазаға 
тартылады.

Еліміз үшін судың маңызы мұнай, газ немесе 
металдан кем емес. Су шаруашылығы жүйесін 
тиімді дамыту мәселесімен дербес мекеме ай-
налысуы қажет деп санаймын. Сондықтан Су 
ресурстары және ирригация министрлігі құрылады. 
Министрліктің аясында Ұлттық гидрогеология 
қызметі қайта жұмыс істейтін болады.

Сондай-ақ еліміздің су шаруашылығын басқару 
жүйесіне түгел реформа жасалады. «Қазсушар», 
«Нұра топтық су құбыры» және басқа да негізгі 
компанияларда өзгеріс болады. Жалпы осы саланың 
материалдық жағдайын жақсартып, кадр мәселесін 
шешу керек. 

Су тапшылығының артуы – Орталық Азия 
мемлекеттеріне ортақ мәселе. Суды үнемдеп 
пайдалану энергетика немесе көлік саласы сияқты 
аймақтағы ынтымақтастықтың тағы бір жаңа 
бағытына айналмақ. Үкіметке көрші елдермен 
бірлесіп, бұл мәселені жан-жақты пысықтауды 
тапсырамын.

Стратегиялық маңызы бар міндеттің бірі – көлік-
логистика саласының әлеуетін толық пайдалану.

Қазір әлемде жаңа экономикалық кеңістік 
қалыптасып жатыр. Қытайдан Еуропаға, Ресейге, 
Орталық Азияға және осы аймақтардан Қытайға 
жіберілетін тауар көлемі айтарлықтай көбейеді 
деген болжам бар.

Қазақстан солтүстік пен оңтүстікті, батыс пен 
шығысты байланыстыратын жаһандық жолайрықта 
орналасқан. Бұл біздің елімізге зор мүмкіндік 
беріп отыр. Сондықтан көлік-логистика саласы 
экономикамызды алға бастайтын басты күштің 
біріне айналуға тиіс.

Қазір бәсеке күшейіп тұр. Осыған орай 
бірқатар маңызды мәселені шұғыл шешу керек. 
Ең алдымен, «Достық-Мойынты», «Бақты-
Аякөз», «Дарбаза-Мақтаарал» бағытындағы ірі 
теміржол жобаларын сапалы жүзеге асыру қажет. 
Оның қатарында Алматыны айналып өтетін темір 
жол желісі де бар.

Қазақстан көлік саласында Ресеймен және 
Қытаймен ынтымақтастығын жалғастыра береді. 
Біздің транзиттік әлеуетімізді нығайту ісінде 
Транскаспий бағдары айрықша рөл атқарады. 
Орта мерзімдік кезеңде осы дәліз арқылы 
тасымалданатын жүк көлемі бес есе артуы мүмкін. 
Ол үшін Қытай, Әзербайжан, Грузия, Түркия 
сияқты серіктес мемлекеттермен бірге күш 
жұмылдыруымыз қажет.

«Бақты» өткелінде жаңа «құрғақ порт» салу, 
Ақтаудағы контейнер хабының құрылысын тездету 
және Қара теңіз арқылы өтетін Орта дәліздің 
бойында тұрған айлақ әлеуеттерін арттыру керек. 
Қытайдың Сиань, Грузияның Поти қалаларында өз 
терминалдарымыздың құрылысы басталды. Бұл – 
Қытайдың «Бір белдеу, бір жол» мегажобасы біздің 
ұлттық бастамаларымызбен тоғысқанының нақты 
көрінісі.

Іргелес елдердің бәрімен, оның ішінде Ресей, 
Қытай, Орталық және Оңтүстік Азиядағы тату 
көршілерімізбен сындарлы әрі достық қарым-
қатынаста болсақ, еліміздің көлік әлеуетін тиімді 
пайдалана аламыз.

Бізге теңіз инфрақұрылымын дамытуға арналған  
біртұтас жоспар керек. Онда Құрық портына 
айрықша мән берілуге тиіс. Құрықты Ақтау порты 
сияқты толыққанды логистикалық кластерге 
айналдыруымыз қажет.

«Солтүстік-Оңтүстік» халықаралық дәлізі де 
өте маңызды. Сол арқылы Парсы шығанағына 
шығуға болады. Біртіндеп бұл бағыттағы теміржол 
желісінің өткізу мүмкіндігін екі есе арттыру 
керек. Алдымен «Болашақ-Челябинск» теміржол 
желісінің Қазақстандағы бөлігін жаңғыртуға кірісу 
қажет.

Халықаралық дәліздермен тиімді байланыс 
орнату үшін логистика қызметін толық ұсыну 
маңызды. Астана, Алматы, Шымкент және Ақтөбе 
әуежайлары мультимодальды орталық болуға 
тиіс. Бұл орталықтар бәсекеге қабілетті болу үшін 
жүктерді қабылдау және тарату қызметі сапалы 
атқарылуы қажет.

Жалпы, саланы дамыту үшін тариф және реттеу 
саясаты дұрыс жүргізілуге тиіс. Жеке инвестицияны 
көптеп тарту керек.

«Қазақстан темір жолын» толыққанды көлік-
логистика компаниясы етіп қайта құру жұмысын 
жуық арада аяқтау қажет.

Сондай-ақ автокөлік жолдарының құрылысы 
мәселесі шешімін табуға тиіс. Қазір оның сапасы 
сын көтермейді. Тиісті жұмыстар уақтылы және 
сапалы жасалмайды. Жемқорлық белең алып тұр, 
бәсеке де жоқтың қасы. Мұның бәрі – осы салада 
әбден тамыр жайған кемшіліктер. Сондықтан жыл 
соңына дейін нақты шаралар қабылдау қажет. 
Міндетін адал атқармаған барлық компания заң 
бойынша жауапқа тартылады. Бұл мәселеге мен 
баса назар аударамын. Бақылауды күшейтіп, жаңа 
нормативтік құжаттар қабылдау керек.

2029 жылға дейін 4 мың шақырымнан астам 
жолға күрделі жөндеу жүргізу қажет.

Жалпы алғанда, Қазақстан Еуразия құрлығын-
дағы басты транзит хабы ретіндегі рөлін арттыруы 
керек. Осылайша, уақыт өте келе көлік-логистика 
саласындағы ірі мемлекетке айналуымыз қажет.

Көлік-логистика саласын қарқынды дамы ту – 
стратегиялық міндет. Үш жыл ішінде оның ішкі 
жалпы өнімдегі үлесі кемінде 9 пайызға жету ге 
тиіс. Ол үшін саланы тиімді басқару өте маңызды. 
Сондықтан Көлік министрлігін қайта құрған жөн. 
Бұл министрлік жол инфрақұрылымын салумен де 
айналысады.

Менің цифрландыру ісіне және инновацияны 
енгізу мәселесіне баса мән беретінімді баршаңыз 
білесіздер.

Біздің маңызды стратегиялық міндеті-
міз – Қазақстанды ІТ мемлекетке айналдыру. 
Цифрландыру ісінде нақты жетістіктеріміз де 
жоқ емес. Біз электронды үкіметті және финтехті 
дамыту индексі бойынша әлем көшбасшыларының 
қатарында тұрмыз. 

Былтырдың өзінде ІТ саласындағы экспортымыз 
бес есе өсті. Жыл соңына дейін бұл көрсеткіш 500 
миллион долларға жетуі мүмкін. Әрине, мұнымен 
шектелмейміз.

2026 жылға қарай ІТ қызметтерінің экспортын 
бір миллиард долларға жеткізу – Үкіметке жүкте-
летін жаңа міндет. Шетелдің ірі ІТ компанияларымен 
бірлескен кәсіпорындар ашу бұл іске септігін 
тигізері сөзсіз. Үкімет осы мәселені мұқият 
зерделеп, нақты ұсыныстар енгізуі керек.

Үкімет жасанды интеллектіні дамыту ісіне 
баса назар аударуға тиіс. Әлемде алдағы бірнеше 
жылда осы салаға бір триллион доллардан астам 
инвестиция салынады деген болжам бар. Жасанды 
интеллект оны дамыта білген елдердің ішкі жалпы 
өніміне айтарлықтай үлес қосуы мүмкін.

Жасанды интеллектінің мүмкіндіктерін толық 
пайдалансақ, білім экономикасына тың серпін 
береміз. Жетекші халықаралық компаниялармен 
ынтымақтастық орнату керек. Білікті мамандар 
даярлауымыз қажет. Кемінде үш белгілі жоғары 
оқу орны жасанды интеллект саласына қажетті кадр 
даярлаумен және зерттеулер жүргізумен айналысуы 
керек.

Еліміз есептеу қуаттарын жаһандық тұтыну-
шыларға сататын орынға айнала алады. Сондықтан 
ірі мәлімет орталықтарын салуға инвестиция тарту 
үшін түрлі жеңілдіктерді де қамти отырып, барынша 
қолайлы жағдай жасау керек. Сондай-ақ мәліметті 
сақтау және өңдеу саласында Қазақстанның 
мүддесін ілгерілету қажет.

Цифрландыру ісінде басшылыққа алынатын 
қағидаттарды заң жүзінде бекітетін кез келді. 
Үкіметтен, сарапшылар қауымынан, Парламент 
депутаттарынан біртұтас салалық құжат әзірлеу 
мәселесімен айналысуды сұраймын.

Мен сайлау алдындағы бағдарламамда «Ғылым 
және технологиялық саясат туралы» заң қабылдау 
туралы бастама көтерген едім. Қазір әзірленіп 

жатқан заң жобасында экономикамызды ғылым мен 
инновацияға сүйене отырып дамыту логикасының 
көрініс табуы өте маңызды.

Бизнес-инкубатор, коммерцияландыру орта-
лығы, технопарк, құрастыру бюросы сияқты 
инновациялық инфрақұрылымдар құруға 
қатысты жеке бастамаларға сөз жүзінде емес, 
нақты іспен қолдау көрсететін пәрменді шаралар 
керек. Шетелдің озық тәжірибесін пайдаланған 
жөн.

Венчурлық қаржыландыру тәсілі инновация-
лық жобаларды іске қосуға қажетті негізгі қаражат 
көзі болуға тиіс. Сондықтан жобаларға еліміздегі 
және шетелдегі инвесторлардың қызығушылығын 
арттыру үшін құқықтық және қаржылық мәселенің 
бәрін шешу қажет.

Келесі. Елімізді инновациялық жолмен дамыту 
үшін Астанада және Алматыда қажетті экожүйе 
қалыптастыруға мән беріліп отыр. Бірақ мұнымен 
шектелуге болмайды.

Мен аймақтарға барғанда дарынды әрі ойы 
ұшқыр, яғни креативті азаматтармен үнемі кезде-
семін. Біз олардың өз әлеуетін толық ашуына 
жағдай жасауымыз керек. Аймақтағы жоғары оқу 
орындарының негізінде біртұтас инновациялық 
экожүйе құру қажет. Оны нақты сектормен 
тығыз ынтымақтаса отырып жүзеге асырған жөн. 
Бұл жұмысты әрбір облыс орталығында жүргізу 
керек. Астана хабының тәжірибесін кеңінен 
пайдаланған жөн.

Экономиканы өркендетуге және халықты 
жұмыспен қамтуға ықпал ететін тағы бір бағыт – 
медиа, кино, музыка, дизайн, білім беру, ақпараттық 
технология салаларын қамтитын креативті 
индустрия.

Қазіргі заманда азаматтардың шығармашылық 
әлеуетіне және зияткерлік капиталына арқа 
сүйейтін «креативті өндіріс» салалары шынайы 
инклюзивті экономиканы дамытудың қайнар көзі 
саналады. Бұл аз десеңіз, креативті экономика 
дарынды әрі шығармашыл адамдарды өзіне 
тартатын ірі қалалардың дамуына ықпал етуші 
күшке айналуда. Қазақстанда бұл сала әлі 
дамымаған. Креативті индустрияның ішкі жалпы 
өнімдегі үлесі бір пайызға да жетпейді, жұмыспен 
қамту саласындағы үлесі өте төмен. Дегенмен 
дарынымен бүкіл әлемді мойындатып жүрген 
отандастарымыз аз емес.

Біз елімізде креативті экономиканың жан-
жақты дамуына барлық жағдайды жасауымыз 
керек. Соның ішінде, зияткерлік меншікті 
қорғайтын құқықтық тәсілдер қажет. Бұл – өте 
маңызды мәселе.

Зияткерлік меншік дегеніміз – құрал-жабдық 
немесе технология сияқты кәдімгі мүлік. Қазір 
креативті индустрия орталықтары 3 ірі қалада 
(Астана, Алматы, Шымкент) шоғырланған, өңірлер 
назардан тыс қалып отыр. Бұл ахуалды түзеу қажет. 
Дарынды азаматтарды өзіне тартатын орындар, 
яғни кретивті индустрия орталықтары барлық 
облыс орталығында болуға тиіс. Онда креативті 
адамдардың өз өнімін коммерцияландыруына көмек 
көрсетілуі керек.

Креативті индустрия субъектілері өндіріс 
ерекшелігіне байланысты кәсіпкерлікті қолдау 
бағдарламаларына толық қатыса алмайды, қаржы-
лай көмек те ала алмайды. Оларға қолдау көрсетуге 
арналған шаралардың жеке топтамасын әзірлеу 
қажет деп санаймын.

Енді орта кәсіпкерлікті дамыту мәселесіне 
тоқталғым келеді. Соңғы жылдары қабылданған 
шаралардың арқасында шағын және ірі бизнес 
тұрақты дами бастады. Алайда орта кәсіпкерліктің 
даму қарқыны әлі де бәсең. Жаңа экономикалық 
үлгіге көшу үшін оны «қолмен көтеруге» тура 
келеді.

Ең алдымен, орта бизнестің дамуын тежеп тұрған 
кедергілерді жою қажет. Орта кәсіпкерліктің басым 
бөлігі әбден дамыған кезде бөлшектеніп кетеді. 
Өйткені оларға шағын бизнес деңгейінде қалған 
әлдеқайда «қолайлы». Үкімет шағын бизнесті өзара 
бірігіп, ірі кәсіп иелері болуға ынталандыру үшін 
заңға өзгерістер енгізуі керек.

Еліміздің нарығында белсенді жұмыс 
істеп жатқан табысты орта кәсіпорындар көп 
емес. Оларға қолдау көрсету қажет. Мұндай 
кәсіпорындардың әрқайсысына қатысты нақты 
жоспар әзірлеу керек. Сол арқылы олардың 
өндіріс қабілетін арттырып, өнім көлемін екі-үш 
есе көбейту қажет.

«Бизнестің жол картасы» және «Қарапайым 
заттар экономикасы» бағдарламаларын біріктірген 
жөн. Оны шағын және орта кәсіпкерлікті қолдайтын 
кешенді бағдарламаға айналдыру керек.

Мемлекеттік қолдау шараларын өндірістің 
технологиялық күрделілігіне және бизнестің нақты 
түріне қарай жіктеу маңызды. Оның операциялық 
тиімділігі жоғары болуы да өте маңызды. Сондықтан 
«Бәйтерек» холдингінің құрылымын өзгертіп, оны 
кең ауқымда цифрландырған жөн.

Экспортты ұлғайтуға айрықша мән беру керек. 
Оның әдіс-тәсілдері болғанымен, жүйелі ұстаным 
жоқ. Осы орайда, KazakhExport компаниясы 
экспортты дамытатын толыққанды институтқа 
айналады. Компанияға осы міндетті атқаруға 
қажетті құзырет берілуге тиіс. Бұдан бөлек, «Отбасы 
банктің» қызметін қайта қарау керек. Басты 
назарды облыс орталықтарына емес, аудандарға, 
моноқалаларға және ауылдарға аударған жөн.

Бәсекелестік дамымаса, бизнес те өркендемейді. 
Бұл – айдан анық. Қазір негізгі салалардың көбінде 
бірнеше ірі кәсіпорын басымдыққа ие болып отыр. 
Бұл жағдай нарықтағы шынайы ахуалды көрсете 
алмайды.

Бәсекелестікті қорғау және дамыту агенттігі 
Үкіметпен бірлесіп, негізгі нарықтарды демоно-
полизациялау үшін шаралар қабылдауға тиіс.

Біз сауда-саттықты өркениетті жолмен 
жүргізу үшін тауар биржаларының жұмыс 
істеуіне қолайлы жағдай жасадық. Алайда реттеу 
жұмысының тиімділігі төмен болғандықтан, 
біреулердің ырқы нан шықпайтын тауар 
биржалары пайда болды. Олар бәсекелестікті 
жоятын, импорттың және өнімсіз делдалдықтың 
пайдасы үшін сатып алу рәсімдерін айналып 
өтетін орындарға айналды. Реттеу талаптарын 
күшейтіп, айтылған кемшіліктерден түгел арылу 
қажет.

Сонымен бірге сауда-саттыққа қатысты озық 
тәсілдердің еліміздің өнім өндірушілеріне толық 
қолжетімді болуын қамтамасыз ету маңызды.

Ұлттық сауда жүйесімен ғана тұйықталып 
қалуға болмайды. Бизнеспен бірлесіп, мықты 
аймақтық тауар-шикізат биржасын құру мәселесін 
пысықтау қажет.

Әділетті ҚазаҚстанның
МеМлекет басшысы ҚасыМ-ЖоМарт тоҚаевтың 

аҚмешіт апталығы

экономикалыҚ бағдары
Тағы бір маңызды мәселе бар. Қазір моно-

полияға қарсы органның заңсыздықтарды жою 
үшін шұғыл шаралар қабылдайтын мүмкіндігі 
жоқ. Монополияға қатысты істердің үштен 
екісінде тергеу басталмай жатып, сотқа шағым 
түседі. Ал соттағы дау-дамай жылдарға созылуы 
мүмкін. Соның кесірінен құзырлы мекеменің 
жұмысы тоқтап қалады. Сондықтан Үкімет 
Парламентке тиісті заңнамалық түзетулер енгізуі 
керек.

Келесі маңызды мәселе – мемлекеттің эко-
номикаға ықпалын азайту. Қазір жекеменшікке 
заңсыз өткен және шетелге шығарылған бірқатар 
активтер мемлекетке қайтарылуда. Біз ашық әрі 
бәсекеге қабілетті экономика құрып жатырмыз. 
Сондықтан қайтарылған активтің бәрін ашық 
түрде және мемлекет үшін тиімді шартпен нарыққа 
шығару керек.

Жалпы, жекешелендіру және халықтық ІРО 
жұмыстарын барынша тездету қажет. Басты мақ-
сат – активтерді басқару ісінің ашықтығын және 
тиімділігін барынша арттыру. «Самұрық-Қазына» 
қорының бейінді емес активтерінің бәрі жеке 
меншікке және халықтық ІРО-ға өтуі керек.

Үкімет бұл жұмысты 2024 жылдан бастап қолға 
алады. Келесі жылы «Air Astana» компаниясы 
халықтық ІРО-ға шығарылады. «QazaqGaz» кәсіп-
орны да осы жұмысқа дайындалуы керек. Ірі 
компаниялардағы мемлекет активтері саудаға 
шығуға тиіс. 

Тағы бір маңызды мәселе – кәсіпкерліктің 
бүгінгі ахуалы. Билік пен бизнестің арасында 
сындарлы диалог болуы қажет. Қазіргі өтпелі 
кезеңде мемлекеттік органдардың кемшілікке 
жол беретіні, кейде асыра сілтейтіні жасырын 
емес. Сондықтан экономикалық сипаттағы кейбір 
заң бұзу әрекеттерін қылмыс санатынан алып 
тастау жұмысын жалғастыру қажет. Бұл жерде 
сөз кәсіпкерлерге және олардың экономикалық 
теріс әрекетке қатысты істер туралы болып отыр. 
Салық саласында заң бұзғандарды қылмыстық 
жауапкершілікке тартуға негіз болатын шекті 
анықтайтын әділ механизм енгізу қажет.

Құқық қорғау органдарының кәсіпкерлерді 
қудалауын біржола тоқтату керек. Мұндай әре-
кеттерге тыйым салынған. Бірақ, соған қара мастан, 
әлі де жалғасып жатқанын білемін. Осындай 
мәліметтер кейде әдейі таратылып жатады, тіпті, 
олар жалған болуы да мүмкін. Қалай десек те, 
бұл – назардан тыс қалдыруға болмайтын мәселе. 
Кәсіпкерлікке қолдау көрсету, саланы реттейміз 
деген желеумен жасалатын қысымды азайту және 
бәсекелестікті дамыту мәселелерін мұқият талқылау 
қажет. Сондықтан мен жуық арада еліміздің бизнес 
өкілдерімен арнайы кездесу өткіземін.

Келесі мәселе. Біз макроэкономикалық саясат-
ты қайта қарап, жаңартуымыз керек. Мен жаңа ғана 
экономика салаларындағы реформалардың негіз гі 
бағыттарын айқындап бердім. Оның бәрін табыс ты 
жүзеге асырудың басты шарты – макроэкономика-
лық тұрақтылық. Бұл – аксиома. Қаржы, салық-бюд-
жет және ақша-несие саясатын үйлестіру керек.

Инвестицияның жетіспеуі экономиканың өсімін 
тежеп тұрған басты мәселе болып тұр. Инвес-
тицияның тапшылығы болашақта тоқырауға әкеп 
соқтырады. 

Былтыр негізгі капиталға салынған қаражат 
ішкі жалпы өнімге шаққанда небәрі 15 пайыз 
болды. Бұған негізінен еліміздегі банктердің 
экономиканы дамытуға белсенді атсалыспауы 
себеп болып отыр. Мұндай ахуал Үкіметті тікелей 
қаржыландырумен, кепілдік және субсидия 
берумен айналысуға мәжбүрлейді. Бұл тәсіл 
тиімсіз, көп қаражатты талап етеді әрі нарықтық 
экономика қағидаларына қайшы келеді.

Сонымен бірге нақты секторға берілетін кредит 
азайып жатқанда банктер тұтыну несиесімен 
әуестеніп кетті. Осы жағдай қаржы жүйесіне төнетін 
сын-қатерлердің көбеюіне және азаматтардың 
шектен тыс қарызға батуына әкеп соқтырды.

Менің 2019 жылы 500 мың азаматтың кепілсіз 
несиесін кешіру туралы шешімім және жақында 
қабылданған жеке тұлғалардың банкроттығы 
туралы заң мәселені біршама реттеді. Бірақ ахуалды 
біржола түзеу үшін жаңадан жүйелі шаралар 
қабылдау қажет. Сонымен қатар азаматтардың 
қаржы сауатын арттыру өте маңызды.

Бұл ретте «Amanat» партиясының «Қарызсыз 
қоғам» жобасын ерекше атап өту қажет. Соның 
арқасында еліміздің 8 аймағында 20 мыңнан астам 
адам қаржылық сауатын арттырды. Олардың 
көпшілігі – 10 және одан да көп несие алған адамдар. 
Бұл жоба аз уақытта өзінің тиімділігін көрсетті. 
Үкіметке «Amanat» партиясымен бірлесіп, оның 
ауқымын кеңейтуді тапсырамын. «Қарызсыз қоғам» 
жобасының игілігін бүкіл еліміз көруі қажет.

Корпоративті салаға берілетін несиенің жет-
кіліксіздік мәселесін шешу керек. Экономикаға 
ақша керек. Былтыр банктердің таза пайдасы 
бір жарым триллион теңгеге жуықтады. Ал осы 
жылдың бірінші жартысында – бір триллион 
теңгеден асып кетті. Банктер тиімді жұмыс 
істегеннің арқасында емес, негізінен Ұлттық банк 
инфляциямен күресу үшін базалық мөлшерлемені 
жоғары деңгейде ұстап тұрғандықтан, осындай 
мол пайдаға кенелді.

Үкімет пен Парламенттің бұл пайданы 
мемлекет мүддесін ескере отырып, неғұрлым 
әділ бөлу мүмкіндігін қарастырғаны жөн. Қаржы 
ұйымдарының салық салынбайтын мемлекеттік 
құнды қағаздарды сатып алудан түскен орасан 
зор табысына қатысты да сұрақтар бар. Мұнда 

қисын да, мемлекеттік ұстаным да жоқ. Үкімет 
ешбір ақылға сыймайтын осы мәселені анықтап 
жатыр. Соған сәйкес заңдарға түзетулер әзірленіп, 
Мәжіліске енгізіледі. Депутаттардың оны мұқият 
қарауын сұраймын.

Сонымен бірге банктерді корпоративті несие 
беру ісіне белсене қатысуға, яғни кәсіпкерлерді 
қолдауға ынталандыру керек. Банк қызметінің 
басқа түрлеріне қарағанда бизнеске несие беру ісі 
банктерге пруденциалды және фискалды реттеу 
тұрғысынан анағұрлым тиімді болуы керек. 
Мұның оңай еместігін, күрделі мәселе екенін 
түсінемін. Үкіметке және қаржы саласын реттейтін 
мекемелерге бір жылдың ішінде осы маңызды 
мәселеге қатысты өздерінің кесімді байламын 
айтуды тапсырамын. 

Банктердің «қозғалыссыз жатқан» 2,3 триллион 
теңгелік активтерін экономикалық айналымға қосу 
үшін нақты шаралар қабылдау қажет. Бұл ретте 
осы активтерді иеленуге ниет танытқан бизнес 
өкілдерінің оны алып, экономикаға қайтаруына 
мүмкіндік беретін ашық цифрлы платформа құруды 
тапсырамын.

«Ұзақ мерзімге арналған қаражат» нақты 
секторға барынша қолжетімді болу үшін бірлескен 
және синдикатталған несие беру тәсілін кеңінен 
қолдану керек. Сондай-ақ өнеркәсіп өкілдері мен 
кәсіпкерлер несиенің бәрін жұтып қоймауы қажет. 
Олар экономикамызды іс жүзінде әртараптандыруды 
қамтамасыз ететін сапалы жобалар ұсынуға тиіс. 
Коммерциялық банктердің қызығушылығын арт-
тыру үшін олар стратегиялық жобаларды қаржы-
ландырған кезде даму институттарының кепілдігін 
беру мүмкіндігін қарастыру қажет.

Банк саласындағы тағы бір өзекті мәселе – 
барлығы бірнеше банктің қолында шоғырланған. 
Қазір Қазақстанда 21 банк бар. Бірақ корпоративті 
секторға несие берумен, яғни экономикалық 
жобаларды қаржыландырумен бірнеше ірі банк 
қана айналысады. Сондықтан осы саладағы бәсекені 
арттыру үшін елімізге шетелден сенімді үш банкті 
тартқан жөн.

Жалпы, нақты секторға берілетін несие 
көлемінің жыл сайын 20 пайыз және одан да жоғары 
деңгейде өсуін қамтамасыз ету – маңызды міндет.

Экономиканы қаржыландыру көздері жайлы 
сөз болғанда Ұлттық қордың қаражатын пайдалану 
қажеттігі туралы жиі айтылады. Сарапшылар 
Қордың жинақтау және дамыту рөлінің арақатынасы 
жөнінде дауласып жатады. Әрине, қаржыны 
жинақтап, сақтау негізгі міндет болуға тиіс. Ұлттық 
қордың қаражаты күтпеген сын-қатерлерге тап 
болған жағдайда қаржы тұрақтылығын қамтамасыз 
етуге едәуір кепілдік береді.

Дегенмен Қордағы қаражаттың белгілі бір 
бөлігін Қазақстанның болашағын айқындайтын 
стратегиялық жобаларды қаржыландыру үшін 
пайдалануға болады. Тіпті, қазірден бастап соған 
жұмсау керек.

Ұлттық қор әлден-ақ бірқатар ірі жобаны 
қаржыландырылып жатыр. Алайда сол жобаларды 
іріктеу ісінде жүйелілік жетіспейді. Сондықтан 
Ұлттық қордың әрбір теңгесі айтарлықтай пайда 
әкелуі үшін барлық ұсынысқа жан-жақты сараптама 
жасалуын қамтамасыз ету қажет. 

Капиталды қайтару туралы заң аясында құрылып 
жатқан қор «ұзақ мерзімге арналған қаражаттың» 
тағы бір көзі бола алады. Түскен қаржының бәрі 
елдік мәселелерді шешу үшін барынша тиімді және 
ашық жұмсалуға тиіс.

Тағы бір маңызды мәселе – қор нарығын дамыту. 
Қазір Қазақстанда екі қор биржасы бар. Олар жұмыс 
барысында көбіне бірін-бірі қайталайды, тіпті өзара 
бәсекеге түсіп жатады. Еліміздің қаржы жүйесі 
үшін бұл тым артық. Ішкі нарықтың көлемін және 
тартымдылығын арттыру үшін осы биржалардың 
әлеуетін біріктіріп, бір жерден басқару мәселесін 
қарастыру қажет.

Төлем жүйелерінің тұрақтылығын сақтау да өте 
өзекті мәселенің бірі болып отыр. Былтыр Ұлттық 
банк ұлттық төлем жүйесінің бірінші бөлігі – 
жылдам төлемдер жүйесін іске қосты. Қазіргі таңда 
бұл жүйе пилоттық режимде жұмыс істеп жатыр. 
Ұлттық банкке 2024 жылы Ұлттық төлем жүйесін 
толық енгізу жұмысын аяқтауды тапсырамын.

Енді тағы бір аса маңызды мәселеге, яғни бюджет 
саясатына тоқталайық. Мен былтыр «бюджетті 
басқарудан» «нәтижені басқару» тәсіліне көшу 
арқылы бюджет жүйесін реформалауды тапсырдым. 
Бұл мәселе жаңа кодекс қабылданған соң шешімін 
табады. Бюджет үдерісінің ашықтығы, оған қатысу-
шылардың жауапкершілігі мен дербестігі арта 
түседі.

Сонымен бірге бюджет саясатының тиімділігін 
арттыру үшін әрдайым жаңа мүмкіндіктер мен 
тәсілдерді пайдалану қажет. Сондықтан Үкіметке 
бірнеше министрлік пен аймақтар үшін пилоттық 
режимде толық бөлшектенген бюджет жобасын 
енгізуді тапсырамын.

Келесі. Аймақтарға қатысты саясатта маңызды 
реформалар жүргізілді. Соның нәтижесінде әкім-
дерді тікелей сайлау тәсілі енгізіліп, әкімшілік 
реформа қолға алынды. Бұл ретте бюджетаралық 
қатынастарды түбегейлі өзгерту де өте өзекті мәселе. 
Жаңа экономикалық үлгіге көшкенде аймақтардың 
бюджет мәселесіндегі дербестігін арттыру керек.

Корпоративтік табыс салығынан және басқа 
төлем түрлерінен түсетін кірістің бір бөлігін 
өңірлерге беру оң нәтиже көрсетті.

Былтыр аймақтар табысының өсімі 30 
пайыздан асты. Сондықтан реформаның келесі 
кезеңінде осы норманы өзге де салықтарға, 

оның ішінде қосымша құн салығына да қатысты 
қолдану қажет. Мұндағы міндет – бюджеттің 
екінші деңгейіне кем дегенде екі триллион теңге 
қосымша қаражат беру.

Кезең-кезеңімен жүргізілген фискалды орта-
лықсыздандыру жұмысының нәтижесінде жергілікті 
бюджет кірісінің құрылымындағы республикалық 
бюджеттен бөлінетін трансферттің үлесі орта 
есептен 25 пайызға дейін төмендеуге тиіс (қазір бұл 
көрсеткіш 50 пайызға жуық).

Сонымен қатар аудан әкімдеріне жергілікті 
бюджетті басқару құқығын берген жөн деп са-
наймын. Бұл, ең алдымен, сол жердегі мәселелерді 
жедел шешу үшін қажет.

Бұдан бөлек, жергілікті бюджетке жиналатын 
салыққа қатысты жеңілдіктерді анықтау құқығын 
аймақтардың өзіне беру мәселесін қарастыру 
керек. Бұл шара бизнестің дамуына үлкен 
серпіліс әкелмек. Ұсынылып отырған бастама 
өте маңызды. Келешекте аймақтардың табысты 
дамуына айрықша ықпал етеді. Сол себепті барлық 
әкім бюджетаралық қатынастардың жаңа үлгісіне 
көшу кезінде оның біртұтас мемлекетімізге 
тигізетін пайдасы және тиімділігі туралы ойлауы 
керек.

Тағы бір маңызды мәселе бар. Мен бұдан 
бұрын экономиканың түрлі секторындағы салық 
мөлшерлемесін саралау туралы айтқан едім. Бұл 
шара салық жүктемесін өндірістің күрделілігіне 
қарай бөлуді қамтамасыз етеді.

Кәсіпкерлер қосымша құн салығын қайтару 
рәсімінің күрделі екені жөнінде орынды мәселе 
көтеріп, шағымданып жүр. Бұл жайт еліміз дегі 
инвестициялық ахуалға кері әсерін тигізеді. Үкімет 
көптен бері түйіні тарқамай келе жатқан осы мәселені 
шұғыл шешуге тиіс. Сондай-ақ салық жеңілдіктерін 
беру тәртібін реттеу қажет. Олар экономикалық 
ынталандыру шаралары  ның нысаналы тәсілі болуы 
керек. Жиналмаған салық – салынбай қалған 
ауруханалар, мектептер мен жолдар деген сөз. 
Салық жеңілдігін сын көзбен зерделеп, оның көлемін 
кем дегенде 20 пайызға қысқарту қажет. Қалған 
жеңілдіктер жекеле ген жобалар мен тұлғаларға 
байланбай, нақты ереже бойынша берілуі керек.

Салықтық әкімшілендіру мәселесіне келсек, 
фискалды органдар мен салық төлеушілердің 
қарым-қатынасын қызмет көрсету үлгісіне көшірген 
жөн. Басты мақсат жазалау емес, ескерту болуға 
тиіс.

Салықтық бақылау ісін толық цифрландырып, 
есептілік формаларын 30 пайызға қысқарту қажет. 
Салықтың және бюджетке төленетін басқа да 
міндетті төлемдердің санын кемінде 20 пайызға 
азайту керек. Айтарлықтай түсім әкелмейтін 
төлем дерді толығымен алып тастап, қалғандарын 
біріктіруге болады.

Бөлшек салықты енгізу мәселесі қажетті баста-
ма болғанына көзіміз жетті. Осыны ескере отырып, 
Үкімет оны қолдану аясын екі есе кеңейтеді. 
Сондай-ақ үдемелі салық салуды енгізу жұмысын 
жеделдеткен жөн.

Салық саясатын қайта қарап, өзгерту үшін 
Үкімет пен Парламент батыл әрі жан-жақты ойлас-
тырылған шешімдер қабылдауы керек.

Тағы бір мәселені атап өту қажет. Азаматтар-
дың мүддесі мен сұранысы – Қазақстанның эко-
номикалық даму стратегиясының өзегі. Яғни 
адамның қажеттілігі әрдайым басты назарда 
болады. Сол үшін біз шикізатқа тәуелді болудан 
біртіндеп арылуымыз қажет. Бұл жұмыс табанды 
түрде жүргізілуге тиіс.

Елімізде жыл сайын 400 мыңнан астам бала 
дүниеге келеді. Жыл соңына дейін халқымыздың 
саны 20 миллионға жетеді. Өмір сүру ұзақтығы да 
артып келе жатыр. Былтыр бұл көрсеткіш 74 жастан 
асты.

Қазақстан – әлемдегі ең жас мемлекеттің 
бірі. Азаматтарымыздың орташа жасы – 32 жас. 
Тұрғындардың үштен бірі – жастар.

Үкіметтің міндеті – қазіргі демографиялық 
ахуалды еліміздің бәсекеге қабілетін арттыруға 
пайдалану.

Адал азамат және тұғырлы тұлға болудың 
негізі бала кезден қалыптасады. Сондықтан біз 
жас ұрпақтың қауіпсіз әрі алаңсыз өмір сүруін 
қамтамасыз етуге тиіспіз.

Мен Мемлекет басшысы ретінде кәмелетке 
толмағандарға жасалған зорлық-зомбылықтың кез 
келген түріне қатысты жазаны күшейтуді талап 
етемін.

Жол, ғимарат, киім-кешек, азық-түлік, яғни 
барлығы балалар үшін қауіпсіз болуы керек. 
Сондай-ақ өскелең ұрпақтың психикалық саулы-
ғы – өте маңызды мәселе.

Білім беру мекемелеріндегі психологиялық 
қолдау қызметін институционалды түрде күшейту 
қажет. Бірыңғай сенім телефонын ұйымдастырған 
жөн. Зорлық-зомбылыққа және қысымға, яғни 
буллингке тап болғандарға көмек көрсетуге 
арналған бағдарлама әзірлеу керек.

Сапалы орта білім алу – әрбір баланың мыз-
ғымас құқығы. Мұндағы ең түйінді сөз – «сапа». 
Сондықтан білім сапасын жақсарту және мұғалім-
дердің біліктілігін арттыру ауадай қажет.

Бәріне бірдей білім беру үшін интернет жыл-
дамдығы жоғары және білім берудің цифрлы 
ресурстары тегін әрі қолжетімді болуы шарт. Білім 
беру жүйесі еңбек нарығының сұранысына қарай 
өзгеріп отыруы керек.

Ұлттық экономиканың бірқатар саласында кадр 
тапшылығы қатты сезілуде. Әсіресе, техникалық 
және жұмысшы мамандар жетіспейді. Сондықтан 

осы салаларға қатысты білім берумен мықтап 
айналысқан жөн.

Оқу орындары түлектерге жұмыс бере 
алатын мекемелермен ұзақ мерзімге арналған 
әріптестік орнатуы қажет. Экономиканың 
басымдықтарына, аймақтың және саланың ерек-
шеліктеріне бай ла нысты тиімді қаржыландыру 
тәсілдері керек.

Еліміздегі демографиялық өсім білімге деген 
сұранысты арттырады. Мемлекеттің білім саласына 
қатысты жұмысында тұтастық, яғни жүйе жоқ. 
Тіпті, өзара байланыс жоқ деуге болады. Сондықтан 
бес жастан асқан балаларға арналған «Келешек» 
атты бірыңғай ерікті жинақтау жүйесін енгізуді 
тапсырамын.

Бұл бағдарламада мемлекет тарапынан 
ұсынылатын бастапқы білім беру капиталы, жыл 
сайынғы мемлекеттік сыйақы және инвестициялық 
табыс қарастырылуға тиіс. Осы жинақ пен «Ұлттық 
қор – балаларға» жобасының қаражаты қосылғанда 
жас ұрпақтың сапалы білім алуына мүмкіндік 
туады.

Қазір еңбек нарығында ауқымды өзгерістер 
болып жатыр. Онда цифрлы экономиканың рөлі 
арта түспек. Платформалық жұмыспен қамту 
жүйесіне қызығушылық артып келеді. Осы секторда 
қазірдің өзінде жарты миллионнан астам адам 
жұмыс істейді. Алайда олардың еңбек құқықтары 
толық қорғалмаған. Сондықтан осы санаттағы 
азаматтардың еңбек құқықтарын қорғаудың нақты 
тәсілдерін әзірлеп, платформалық жұмыспен қамту 
мәселесін түгел реттеу қажет.

Өндірістік жарақат алудың жиілеуі өте өткір 
мәселе болып отыр. Үкімет 2030 жылға дейінгі 
қауіпсіз еңбек тұжырымдамасын осы жылдың 
соңына дейін қабылдауға тиіс. Бұл құжат жұмыс 
орнындағы кәсіби сын-қатерлердің алдын алуға 
және жоюға бағытталуы керек.

Менің тапсырмаммен Үкімет зиянды еңбек 
жағдайында ұзақ уақыт жұмыс істеп жүрген адам-
дарды әлеуметтік қолдау тетіктерін әзірледі. Бұл 
бұрыннан талқыланып жүрген мәселе болатын, 
енді шешімі табылды. Оның мынадай өлшемдері 
бар. Жұмысшылардың осы саланы дамытуға 
сіңірген еңбегі және денсаулығына зиян келгені 
ескеріле отырып, оларға зейнет жасына толғанға 
дейін, атап айтқанда, 55 жастан бастап арнаулы 
әлеуметтік төлем төленеді. Парламенттен Үкіметтің 
ұсыныстарын жедел қарауды сұраймын. Азаматтар 
осы мәселе шешімін табады деп күтіп отыр.

Келесі. Біз бұған дейін уәде бергеніміздей, 
Үкімет ең төменгі жалақы мөлшерін біртіндеп өсіре 
береді.

Азаматтардың табысын арттыру үшін 2024 
жылдың 1 қаңтарынан бастап ең төменгі жалақы 
мөлшерін 85 мың теңгеге көтеруді тапсырамын. 
Осылайша, біз еңбекақының ең төменгі мөлшерін 
үш жыл ішінде екі есе көбейттік. Бұл шара 1 
миллион 800 мың адамның, оның ішінде бюджет 
саласында еңбек ететін 350 мың азаматтың әл-
ауқатын арттыруға септігін тигізеді.

Жалпы еңбек нарығын жан-жақты дамыту үшін 
Үкімет қысқа мерзімде 2030 жылға дейінгі кешенді 
жоспарды бекітуі керек.

Жаңа экономикалық саясаттың қағидалары мен 
басымдықтарын нақты айқындаумен қатар, алдағы 
реформаларды сапалы әрі толық жүзеге асыру 
өте маңызды. Оның табысты болуы мемлекеттік 
қызметшілердің біліктілігіне, жауапкершілігіне 
және саяси ерік-жігеріне тікелей байланысты.

Реформалардың іске асырылуына негізінен 
атқарушы билік жауап береді. Сондықтан, ең 
алдымен, оның өзін өзгерту қажет. Осы саладағы 
реформаның басты бағыттары мынадай.

Біріншіден, нақты салаларға қатысты шешім-
дерді әзірлеу және орындау міндеті, сондай-ақ 
түпкі нәтиже үшін жауапкершілік толығымен 
министрлерге жүктеледі. Өйткені олар өзінің 
бұйрығымен жедел шешім қабылдап отыруға тиіс. 
Бұл – әкімдерге де қатысты мәселе.

Екіншіден, экономикалық саясаттың іске 
асырылуына Үкімет толығымен жауап береді. 
Бюрократияға және сөзбұйдаға салынбай, 
Президент Әкімшілігіне жалтақтамай, экономиканы 
дербес басқарудың барлық әдіс-тәсілдерін қолында 
ұстауға тиіс.

Үшіншіден, Президент Әкімшілігі басты «саяси 
штаб» ретінде мемлекетті әлеуметтік-экономикалық 
дамытудың стратегиялық бағыттарына, ішкі және 
сыртқы саясат, қорғаныс және қауіпсіздік, құқық 
және кадр саясаты мәселелеріне барлық күш-
жігерін жұмылдырады.

Мемлекеттік аппаратты бюрократиядан 
арылту жолындағы жүйелі жұмыс жалғаса береді. 
Мемлекеттік жоспарлау жүйесін түбегейлі өзгерту 
қажет. Бізге оның мейлінше шағын және қолайлы 
болғаны маңызды. Сондай-ақ тапсырмалардың 
орындалуын бақылау және бағалау жұмысын да 
қайта қарауымыз керек. Бұл – жұртшылықтың 
сұранысы. Басқаша айтқанда, қазір қоғамда жаңа 
әдіс-тәсілдерге, жаңа идеяларға, жаңа кадрларға 
деген сұраныс аса жоғары. Сондықтан саяси мем-
лекеттік қызметшілердің резерві құрылады, соның 
арқасында «қосымша кадрлар тобы» қалыптасады.

Қазір кадр тапшылығы өзекті мәселе болып 
тұрған кезде мұндай қадам өте маңызды. Жоғары 
лауазымға ие болғысы келетіндер көп, бірақ 
олардың біліктілігі тиісті талапқа сай келмейді. 
Демек, кадр мәселесін міндетті түрде қолға 
алуымыз керек, сапалы мамандар тәрбиелеу 
қажет. Бұл ретте саяси партиялардың кадрлық 
әлеуетін де пайдаланған жөн.

Аймақтағы атқарушы биліктің шешім қабыл-
дау ісіне азаматтардың тікелей қатысу мүмкінді гін 
біртіндеп арттыру да маңызды. Ауыл, кент және 
ауылдық округ әкімдерін тұрғындар өздері сайлай 
бастағанына екі жылдан асты. Содан бері ауылдық 
деңгейдегі әкімдердің төрттен үші сайланды. Енді 
аудан және облыстық деңгейдегі қала әкімдерін 
сайлап көреміз.

 Қадірлі отандастар!
Еліміздің экономикасын дамытуға қатысты 

бүгін айтылған жоба-жоспардың бәрі нақты 
зерттеліп, есептеліп жасалды.

Бүкіл экономикалық жүйені шұғыл түрде 
түбегейлі қайта қарап, өзгерту арқылы елімізді 
өркендетеміз, халықтың әл-ауқатын арттырамыз.

Реформаның басты мақсаты – экономикамыздың 
тұрақты өсімін 6-7 пайызға жеткізу және 2029 
жылға қарай ұлттық экономиканың көлемін 2 есеге 
ұлғайту, яғни 450 миллиард долларға жеткізу. 
Әрине, бұл – ауқымды әрі күрделі міндет. Бірақ біз 
еліміздің байлығын, табысын азаматтарымыздың 
арасында әділ бөлуіміз қажет.

Бір сөзбен айтқанда, экономикалық өсімнің 
игілігін әрбір азаматымыз көруі керек. Бұл – 
принципті мәселе.

Еліміздің болашағы баянды болсын десек, бұл 
стратегиялық міндетті қалайда орындауға тиіспіз.

Мен еліміздің даму бағдары туралы пайымда-
рымды үнемі айтып жүрмін. Соны тағы да 
қайталағым келеді.

Біз болашақта қандай ел болатынымызды нақты 
білеміз.

Бәріне бірдей мүмкіндік беретін өркениетті ел – 
Әділетті Қазақстанды құрамыз. Заң және тәртіп, өзара 
түсіністік, тілектестік пен жауапкершілік бәрінен 
биік тұратын тиімді мемлекет боламыз. Қоғамдық 
тәртіпті бұзатын кез келген арандатушылық әрекет-
ке қатаң тосқауыл қою қажет. Өкінішке қарай, 
құқық қорғау мекемелері және аймақ басшылары 
осы жұмысты дұрыс атқармай отыр. Басқа сөзбен 
айтқанда, заң үстемдігін қамтамасыз етпейді. Соның 
салдарынан қоғамымызда ұдайы келеңсіз оқиғалар 
болып жатады.

Мысалы, даладағы, көшедегі вандализм, кейбір 
азаматтарымыздың тәртіпсіздігі, мәдениетсіздігі, 
неше түрлі тұрмыстық жанжалдар еліміздің халық-
аралық аренадағы абыройына нұқсан келтіретін 
болды.

Тағы да айтамын: біздің негізгі мақсатымыз – 
заңды қатаң сақтау, қоғамдық тәртіпті қамтамасыз 
ету.

Біз мәдениетті, білімді, ғылымды дамыту ар қылы 
қазіргі ашық әлемнің бір бөлшегі болуға ұмтылуымыз 
керек. Алдымызға қойған биік мақ сатқа жету оңай 
болмайды. Бірақ бүкіл ел болып кіріссек, бұл – 
қолдан келетін шаруа. Халық, бизнес және билік 
өкілдері бар күш-жігерін жұмылдыруы керек. Сонда 
ғана мемлекетіміздің қазіргі даму үлгісін түбегейлі 
өзгерте аламыз, кедергінің бәрін жеңеміз.

Жалпы әлемдегі ахуалдың күрделі екенін көріп 
отырсыздар. Барша адамзат түрлі сын-қатермен 
бетпе-бет келуде. Көптеген ел табиғи апатты, 
электр қуаты мен азық-түлік тапшылығын бастан 
өткеруде. Мамандардың айтуынша, биылғы шілде 
әлем тарихындағы ең ыстық ай болды. Көптеген 
елде инфляция өршіп, қымбатшылық болып жатыр. 
Мемлекеттер арасында түрлі текетірес, қарулы 
қақтығыс белең алды. Босқындардың саны 110 
миллионнан асты. Мұның бәрі Қазақстанға да 
салқынын тигізеді. Бірақ біз жаһандық дүрбелең 
дәуірінде өз бағдарымыздан адаспаймыз.

Әрине, даму жолымыз әрдайым теп-тегіс, даң-
ғыл болмайды. Ешкім де сырттан келіп, Қазақстанды 
көркейтіп жібермейді. Ол үшін еліміздің әрбір 
азаматы заман талабына сай болуға тиіс. Жалпы, 
халқымыз осындай дағдарыс кезінде біртұтас болуы 
керек. Басқа жол жоқ.

Әділетті Қазақстанды құрамыз десек, саяси-
экономикалық реформа жасау жеткіліксіз. Ең бас-
тысы, қоғамдық сана, азаматтардың ниеті өзгеруі 
керек. Онсыз басқа жұмыстың бәрі бекер. Мен бұл 
туралы Ұлттық құрылтайдың екінші отырысында 
нақты айттым.

Ұлттың жаңа сапасын қалыптастыру еліміз үшін 
айрықша маңызды. Әрбір азаматымыз, әсіресе, 
жастар ең жақсы қасиеттерді бойына сіңіруі қажет. 
Оның бәрі бірігіп, біртұтас қоғамдық қасиетке 
айналады.

Әркім отаншыл, білімпаз, еңбекқор, тәртіпті, 
адал, әділ, үнемшіл әрі жанашыр болса, алынбайтын 
асу жоқ. Абайдың «Толық адам» ілімінен бастау 
алатын «Адал азамат» тұжырымдамасының түпкі 
мәні – осы.

Тағы да қайталаймын: Әділетті Қазақстан және 
Адал азамат ұғымдары егіз құндылық ретінде 
әрдайым қатар жүруге тиіс. Шын мәнінде, адалдық 
жоқ жерде ешқашан әділдік болмайды.

Әрбір адам ісі мен сөзі бір жерден шығатын 
Адал азамат болса, әділдік орнайды.

Қазақстан – біздің жалғыз ғана Отанымыз. Оның 
іргесі берік, керегесі кең, төрт құбыласы түгел 
болуы – өз қолымызда. Бабалардан мирас болған 
ұлан-ғайыр жерді қорғау, оны өркендету – біздің 
перзенттік парызымыз.

Мен еліміздің әрбір азаматын осы қасиетті 
парызға адал болуға шақырамын.

Берекелі бірлігімізді сақтап, табанды еңбек 
етсек, Отанымызды көркейтіп, ұрпаққа дамыған 
мемлекет ретінде табыстасақ, бабалар аманатына 
адалдық деген – осы!

ҚаЗаҚстаН халҚыНа Жолдауы

Қазақстан республикасы Президентінің 
2022 жылғы 3 наурыздағы 

№826 Жарлығына сәйкес, 2023 жылғы III тоқсан бойынша 
Қызылорда қаласы әкімінің қала және қалаға қарасты кент, 

ауылдық округ тұрғындарымен кездесулерінің өткізу 
КесТесІ

Халықпен кездесулер өткізілгеннен кейінгі жергілікті атқарушы 
органдардың, әлеуетті құрылымдардың /прокуратура, полиция/ басшылық 

құрамымен, мәслихат депутаттарымен, қоғамдық кеңес мүшелерімен 
азаматтарды жеке қабылдауды өткізу кестесі

Р/С Өтетін орны Өткізілетін мерзімі

1.
Белкөл кенті

Жаңа көшесі н/з мекенжайындағы салынып жатқан жаяу 
жүргіншілер (тротуар) жолының маңы

2023 жылғы 
18 қыркүйек
сағат 9:00

2.
Тасбөгет кенті

С.Сейфуллин көшесі н/з мекенжайында салынып жатқан 
денешынықтыру-сауықтыру кешенінің құрылысының маңы

2023 жылғы  
18 қыркүйек
сағат 10:30

3.
Қызылжарма ауылдық округі

Ә.Әубәкіров көшесі №25 мекенжайында орналасқан  
мәдениет үйі

2023 жылғы 
18 қыркүйек
сағат 12:00

4.
Қосшыңырау ауылдық округі

Досан елді мекеніндегі Д.Елеусінов көшесі н/з 
мекенжайында салынып жатқан дәрігерлік 

медициналық пункт құрылысының маңы

2023 жылғы 
18 қыркүйек
сағат 15:00

5.
Қарауылтөбе ауылдық округі

А.Құнанбаев көшесі №27 мекенжайында салынып жатқан  
150 орындық ауылдық клуб ғимаратының алды

2023 жылғы 
18 қыркүйек
сағат 16:30

6.
Ақжарма ауылдық округі

Баймұрат батыр ауылы, Гагарин н/з мекенжайында салынып 
жатқан дәрігерлік амбулатория құрылысының маңы

2023 жылғы 
19 қыркүйек 
сағат 9:00

7.
Ақсуат ауылдық округі 

Орташа жол жөндеу (асфальт) жұмыстары жүргізіліп 
жатқан Орманбаев көшесінің маңы

2023 жылғы 
19 қыркүйек
сағат 11:00

8.

Қызылөзек ауылдық округі 
Қараөзек ауылы, Е.Дәуітбаев көшесі №2 мекенжайында 
орналасқан №39 мектеп ауласында жаңадан салынған 

футбол алаңының маңы 

2023 жылғы 
19 қыркүйек
сағат 15:00

9.
Талсуат ауылдық округі

А.Құнанбаев көшесі №42 мекенжайындағы №178 орта 
мектебінің маңы

2023 жылғы 
19 қыркүйек
сағат 16:00

Р/С Өтетін орны Өткізілетін мерзімі

1.
Шұғыла мөлтек ауданы, Ғ.Мұратбаев және Яссауи көшелерінің 
қиылысындағы теміржол арқылы өтетін жаяу жүргіншілер көпірі 

құрылысының маңы 

2023 жылғы 
20 қыркүйек
сағат 10:00

2. Бәйтерек ықшам ауданына өтетін көпір құрылысының 
маңы

2023 жылғы 
20 қыркүйек
сағат 12:00

3. Б. Шөкенов атындағы саябақ
2023 жылғы 
20 қыркүйек
сағат 16:00  

Р/С Өтетін орны Өткізілетін мерзімі

1 «Amanat» партиясы қалалық филиалы ғимараты

2023 жылғы 
21 қыркүйек 

сағат 9:00-13:00-ге 
дейін 

соңы. басы 1-бетте



Меншiк иесi:

жауапкершiлiгi
шектеулi серiктестiгi

бас директор
аманжол оңғарбаев

Қызылорда қалалық «ақмешіт
апталығы» газетінің редакциясы
бас редактор
азиз баТЫрбеКов

Телефондар:
Бас директор - 40-11-10, 70-11-36 (факс)
Бас редактор - 40-11-10 (ішкі нөмір – 1009)
Қабылдау бөлмесі - 40-11-10 (ішкі нөмір – 1023)
Бас редактордың орынбасары - 40-11-10 (ішкі нөмір – 1022)
Жауапты хатшы, бөлімдер - 40-11-10 (ішкі нөмір –1013, 1018,1021)

Газеттің негізін қалаған Әділхан бӘЙМен

Мекен-жайымыз: 120008, Қызылорда қаласы, Бейбарыс сұлтан көшесі, 4А. Т.Жүргенов атындағы шығармашылық үйі.   Нөмірдің кезекші редакторы Гауһар ҚОЖАХМЕТОВА

Газет Қазақстан Республикасы Ақпарат және коммуникациялар министрлігі Ақпарат 
комитетінде 2019 жылдың 16 сәуірінде қайта тіркелген. Тіркеу куәлігі №17657-Г.
«Ақмешiт апталығы» қалалық газеті ҚР СТ ISО 9001-2016 (ISО 9001:2015) «Сапа менеджменті 
жүйелері» талаптарына сәйкес KZ. 4310318.07.03.01178 нөмірімен сертификатталған.  
Аптасына 2 рет, сейсенбі, сенбі күндері шығады.
Жарияланған материалдардағы пікірлер редакция көзқарасымен сәйкес келе бермейтіндігі, деректер 
мен мәліметтердің нақтылығына автордың, хабарландыру иесінің жауапты екендігі ескертіледі.
Жарнама мазмұнына жарнама беруші жауапты.

Газет редакцияның компьютер орталығында теріліп, 
беттеліп, «АSU» баспа үйі» ЖШС сенімгерлік 
басқаруындағы «Сыр медиа» ЖШС баспаханасында
басылды.  Тел: 8(7242) 40-06-68
Газеттің  таралымы бойынша  70-14-08 телефонына 
хабарласуға болады. 
Қызылорда қаласы, Бейбарыс Сұлтан көшесі 4 А.
Таралымы 3101                     Тапсырыс №1378

аҚмешіт апталығы

КөңІл аЙТу
«Ертөстік» бөбекжай бақшасы ұжымы ардагер ұстаз Ақметкүл 

Ниязқызына апасы
ақихат ниязқызының

қайтыс болуына байланысты қайғысына ортақтасып, көңіл айтады.

сенІМ ТелефонЫ
Қазақстан Республикасы Президентінің 2015 жылғы 29 желтоқ-

сандағы «Қазақстан Республикасы мемлекеттік қызметшілерінің 
әдептілік нормаларын және мінез-құлық қағидаларын одан әрі 
жетілдіру жөніндегі шаралар туралы» №153 Жарлығы талаптарының 
орындалуы және Қазақстан Республикасының 2015 жылғы 18 қара-
шадағы №410-V «Сыбайлас жемқорлыққа қарсы іс-қимыл туралы» 
Заңына сәйкес, Қызылорда қаласы әкімдігінің Қызылорда қалалық 
экономика және қаржы бөлімі коммуналдық мемлекеттік мекемесінде 
26-39-64 сенім телефоны жұмыс істейді. 

Облыс бойынша биыл жаңа оқу жылына   17543 бала бірінші 
сыныпқа қабылданған. Жалпы өңірдегі  319 мектепте  180 мыңнан 
астам оқушы білім алады. Оның  295-і мем лекеттік болса, қалған 24-і 
жеке меншіктегі мектеп.

– Мемлекет басшысының  қолдауымен өңірде сапалы білім 
ұйымдарының саны артып келеді. Сондай-ақ аймақ басшы сының 
тікелей қолдауының арқасында биыл «Білімді қолдау қоры» есебінен 
қалада физика-математика бағытындағы мектеп-интернатының 
құрылысы бастал ды. Бұл жобаның жалпы құны – 7,9 млрд теңге. Ал 
қаламыздың сол жағалауына «ҚазГер Мұнай» компаниясы өз есебінен 
350 орын дықты құрайтын заманауи үлгідегі оқушылар сарайын салады. 
Бұл жағымды жаңалық білім саласына зор серпін беретіні анық.  Себебі 
жыл сайын қала дағы мектептерде бала саны көбеюде. Сондықтан 
мектептегі орын тапшылығын болдырмау үшін, облыс орталығындағы 
1850 балаға арналған 4 мектептің жанынан қосымша ғимарат салуда. 
Бұл нысандар жаңа оқу жылында балаларды қабылдамақ. Бұдан бөлек, 
мектептерді заманауи пәндік кабинеттермен жабдықтау, бала қауіпсіз-
дігін қамтамасыз ету үшін соңғы үлгі дегі бейнекамералар алуға 
жергілікті бюджеттен 1 млрд-қа жуық қаржы бөлінген. Сондықтан 
облыстағы білім ұйымдары оқулық, оқу-әдістемелік құралдармен 100 
пайыз қамтылады, – дейді облыс әкімінің орынбасары.

Сонымен қатар бастауыш сыныпта оқитын 70 мың  балаға алғаш рет  
тегін ыстық тамақ беру қарастырылған. Бұған жер гілікті бюджеттен 
5,5 млрд теңге бө лінген. Сондай-ақ 5-11 сыныпта оқитын  әлеуметтік 
көмекті қажет ететін 17000-ға жуық оқушыға да ыстық тамақ берілмек. 
Бұл мақсатта 3,3 млрд теңге қаржы қаралған. 

Көмекке мұқтаж 37087 балаға бір реттік қаржылай көмек беріледі. 
Оған жергілікті бюджеттен 1,3 млрд теңге көз делген. Ал түрлі себеппен 
қаржылай көмекке  ілікпей қалған оқушыларға демеушілер  тарапынан 
көмек көрсетілуде. Оның ішінде 7421 балаға   қажетті құрал-жабдықтар 
мен мектеп  формасы берілген. Сондай-ақ жаңа үлгідегі 30 автобус 
шалғайдан қатынайтын оқушылардың игілігіне берілмек.

Мұнан соң облыс әкімінің орынбасары балалардың білім алуы 
үшін жаңа мектептің бой көтеріп, апатты жағдайдағы мектептерге 
жүргізілген жұмыстарды баяндады.

– Президенттің тапсырмасымен бүгінде  «Жайлы мектеп» ұлттық 
жобасы  жүзеге асуда. Оған 86,2 млрд теңге бөлінген. Жоспар бойынша 
облыста 21 заманауи мек теп бой көтермек. Оның ішінде 10 мек тептің 
құрылыс жұмыстары жүруде, қалған 11 мектептің құрылысы келер 
жылы басталады. Бұл мектептерде  12 мыңнан аса оқушы білім алады. 
Облыстағы апаттық жағдайда тұрған 6 мектептің 4 -і «Жайлы мектеп» 
жобасы аясында жүзеге асса,  1-і жеке инвестор есебінен жүргізіледі. 
Ал қалған апатты жағдайдағы мектепті білім беру инфрақұрылымын 
қолдау қоры қолға алмақ. Аталған мектеп жыл соңына дейін қолдануға 
беріледі. Сондай-ақ  ауылдық елді мекендегі балалар да назардан тыс 
қалған жоқ. Шалғайдағы елді мекендегі оқушыларға 1400 орындықты 
құрайтын 4 мектептің құрылысы жүруде, ол жыл соңына дейін 
пайдалануға беріледі. Сонымен қатар облыс бойынша  3-6 жастағы 
балаларды мек тепке дейінгі тәрбиемен қамту үлесі 100 пайызды 
құрайды. Ал 2 -6 жастағылар 89 пайызға жеткен, – дейді Мейрамбек 
Зинабдинұлы.

Сондай-ақ өңірдегі 29 колледж де на зар дан тыс қалмады. Бүгінде 
оның 17-сі мем лекеттік болса, 12-сі жеке білім ұйымы. Онда 163 
біліктілік бойынша еңбекке қажетті мамандарды дайындайды. Биыл 
жаңа оқу жылында 20672 студент білім алмақ.

Қазіргі таңда колледждерде кәсіби маман дайындау әлі де өзекті. 
Өкінішке қарай кейбір жастар мамандық таңдауда сұранысты ескермей, 
жұмысшы кәсібін меңгеруге ықылас танытпайтынын жеткізді. 

Бүгінде техникалық мамандықты иге рем деген әрбір түлекке 
мемлекет тарапынан 4,5 мыңнан аса балаға грант бөлінген. 

Мұнан соң студенттердің, яғни ауыл бала лары үшін жатақхана 
мәселесі де шешімін таппақ. Осы жылы қаржы орта лығы арқылы Арал 
ауданындағы Арал индустриалды колледжінің жатақхана құры лы сы 
салынған. Жуырда пайдалануға берілмек.

Тағы бір айтарлығы, балабақша тәрбиешілерінің еңбекақысы 30 
пайызға көтерілмек. 

Сыр өңіріндегі білім саласын арттыру мақсатында атқарылып 
жатқан жұмыстар үкіметтің қолдауымен жүзеге асуда. Яғни осы 
жұмыстарға   260 млрд теңге қаржы бөлінген. Бұл көрсеткіш өткен 
жылмен салыстырғанда 20%-ға артқан.

нәзира МұҚаТаева

Салтанатты ашылу рәсіміне облыс әкімі 
Нұрлыбек Нәлібаев қатысып, жиналған 
жұртшылықты Конституция және Білім 
күнімен құттықтады.

– Ұлт ұстазы Ахмет Байтұрсынұлының 
«Құралсыз iс iстелмейдi һәм құрал қандай 
болса, iстеген iс те сондай болмақшы. 
Iстiң толық жақсы болуына мектеп сайлы 
һәм жақсы болуы шарт» деген сөзі баланы 
оқытуға, ең бірінші жайлы да заманауи 
мектептің керегін еске салады. Бүгін 
біз осындай жайлы да жаңа ғимараттың 
ашылуының куәсі боламыз.

Бала санының жыл санап артуына 
байланысты бірнеше білім ошағы қо-
сымша құрылысты қажет етті. Өздеріңіз 
білетіндей, орталықта жаңа мектеп салу 
үшін жер телімі табылмайды. Қала сыртына 
салынған мектепке қатынау ата-анаға да, 
балаға да айтарлықтай қиындық туғызады. 
Қосымша ғимарат салудың тағы бір тиімді 
тұсы – бюджет қаржысы үнемделеді, жаңа 
мектепке қарағанда арзанға түседі. Ең 
маңыздысы балалар өздері үйренген, үйіне 
жақын мектебіне қатынайды. Сондықтан 
бәріне бірдей оңтайлы шешімге, яғни үш 

ауысыммен оқитын мектептер ауласына 
қосымша ғимарат салуға тоқталдық, – деді 
аймақ басшысы.

№101 мектеп-лицей ауласында салынған 
375 орындық ғимаратта бастауыш сыныптар 
оқитын болады. Ал Абай атындағы үш тілде 
оқытатын дарынды балаларға арналған 
мамандандырылған сыныптары бар 
мектепке 550 орындық қосымша ғимарат 
салынды.

Жаңа ғимараттарда оқу кабинеттері, 
шығармашылық бөлмелер талапқа сай 
жасақталған. Оқушыларға ыңғайлы болу 
үшін оқу құралдарын сақтауға, бала-
лардың шығармашылық дамуы мен 
демалуына толық жағдай қарастырылған.
Бейнебақылау, дыбыстық хабарлау және 
басқа да күшейтілген қауіпсіздік жаб-
дықтары орнатылған. Облыс орталы-
ғындағы 4 мектептің (№2,3,101,264) 1850 
балаға арналған қосымша ғимараттары 
жаңа оқу жылында балаларды қабылдайды.

Айта кетейік, Сыр өңірінде заманауи 
жаңа білім ошақтары бой көтеріп, жас 
ұрпақтың сапалы білім, саналы тәрбие 
алуына баса мән берілген. Аймақта 3-6 
жастағы балаларды мектепке дейінгі 
тәрбиемен қамту үлесі 100 пайызға, 
ал 2-6 жастағылардың қамтылуы 88,9 

пайызға жетті. Мемлекет пен жекеменшік 
әріптестіктің ынтымақтастық аясы кеңейіп 
келеді. Бүгінде облыстағы 613 бала-
бақшаның 453-і немесе 73%-ы жеке сек-
тордың үлесінде.

Мемлекет басшысының бастамасымен 
қолға алынған «Жайлы мектеп» ұлттық 
жобасы шеңберінде құны 86,2 млрд теңге 
болатын 21 заманауи мектеп салынбақ. 
Жаңа білім ордаларына 12 мыңнан аса 

оқушы барады. Биыл 10 мектептің іргетасы 
қаланады. Қаланың сол жағалауында 
«ҚазГерМұнай» компаниясының қаржылай 
қолдауымен 350 орындық заманауи 
оқушылар сарайы салынады. Бұл қосымша 
білім беру ордасында озық ойлы, өнерге 
құштар, спортқа бейім дарынды балалар 
тәрбиеленеді. 

«ақмешіт-ақпарат»

Алдымен тарихқа көз жіберейік. Белгілі ғалым Мекемтас 
Мырзахметұлы 1937-1938 жылдары елімізде 478 аралас мектеп 
болғанын айтады. 1940-1941 оның саны 841 болып, екі есе 
өссе, 1954-1955 жылдары 1 228-ге жетіп, үш есе көбейген. 
КСРО-ның дәуірлеп тұрған кезеңі ХХ ғасырдың 70 жылдары 
Қазақстанда 1 689 аралас мектеп болыпты. Сол 60-80 жылдары 
елде 700-ден астам қазақ мектебі жабылып, Алматыда тек бір 
ғана қазақ мектебі қалған. Тек 1986 жылы ғана белгілі сатирик 
Шона Смаханұлының бастамасымен қазақ мектептері қайтадан 

ашыла бастаған. Бүгінгі таңдағы білім ошақтарындағы ахуал 
қандай? 

Қазақстандағы аралас тілді мектептердің соңғы 6-7 
жылдағы жағдайына келсек, 2016 жылы – 2045 мектеп, 2017 
жылы – 2037 мектеп, 2018 жылы – 2046 мектеп, 2019 жылы 
– 2054 мектеп болған. Ал 2020 жылы аралас тілді 2 043, 2021 
жылы 2047 мектеп болса,  2022 жылы бұл көрсеткіш 2778-
ге бір-ақ қарғыпты. Еліміздегі аралас мектеп басым өңірлер 
қатарына Алматы, Ақтөбе және Түркістан облыстары жатады 
екен. 

Осы ретте «Аралас мектеп ада қазақтар мен шала 
қазақтардың жыл асқан сайын еселене көбеюінің фабри касына 
айналып кетті», – деп ғалым Мекемтас Мырзахмет ұлы  дабыл 
қаққан болатын. Себебі елімізде 70,6 пайыз қазақ тұратынын 
ескерсек, орыстілді мектеп пен аралас мектеп шәкірттерінің 
басым бөлігі қазақ балалары екенін білу қиын емес.

Дегенмен статистикалық мәліметке зер салсақ, мем лекет-
тік гранттың 70-80 пайызы  қазақ сыныптарының үлесінде 
екен. Тіпті 200 мыңнан астам өзге диаспораның баласы қазақ 
мектебінде оқып жатыр.  

Ғалымдардың зерттеуінше, Қазақстанда тәуелсіздік ал ғалы 
бері 60 мыңнан астам бала мектепті алтын медальмен бітірсе, 
соның 50 мыңнан астамы қазақ мектебінен бітірген түлектер 

болып шықты. Осы деректерге қарап-ақ қазақ мектептерінің 
мәртебесі биік екенін аңғаруға болады. Балаларды қазақ тілді 
сыныпқа беруге баулитын көбінде ата-аналар. Бұған сан мысал 
келтіруге болады. Мысалы, Арман Сқабылұлының әлеуметтік 
желідегі пікірі оған дәлел. 

«Екі ұлымды қаланың орысы көп ауданында қазақша 
тәрбиеледім. Шүлдірлегіш қазақтар да жетерлік еді. Тілдері 
шыға өзімді «папа»  емес, «әке» дегіздім. Бір жылдан соң 
біз тұратын үйдің басқа кішкентайлары да папаларын әке 

дей бастады. Тіпті модаға айналды-ау деймін. Балаларым 
орысшаны аулада ойнап жүріп үйренер дегенмін. Солай 
болды. Балабақша, мектеп қазақша. Тұңғыш немеремді де өзім 
тәрбиеледім. Тәй-тәй басқан сәттен бастап құлағына ана тілінің 
маржан сөздерін сіңіруге тырыстым. Ертегі оқыдым, қазақша 
мультфильм ғана көрсетуге тырыстым. Бір қызығы, келін 
қаланың қызы болғандықтан ол да кішкентайынан қазақша 
сөйлеуге тырысып жүріп, ана тілінде бір кісідей сөйлейтін 
болды. Оны айтасыз, демалыс күндері жиен немересін 
қыдыртуға алып кететін, қазақшасы мүлдем жоқ құдағиым  
бірер айдан соң өзінің орысшасын түсінбеген немеремен 
амалсыз қазақша сөйлесетінін байқадым. Қазір шүкір, басымыз 
қосыла қалса немеренің арқасында қалалық құдалармен 
қазақша сөйлесеміз. 

Бүгін орыс сыныбына баратын қазақтардың көбейіп 
кеткені жайлы айтылуда. Біреу билікті, біреу мектепті, тіпті 
орысша мультфильмді кінәлап жатқандар бар. Мүмкін! Бірақ, 
ең басты кінәлі – ата-ананың өзі деп ойлаймын. Үйде қазақша 
сөйлеңіздер. Балаңызға, немереңізге көбірек көңіл бөліңіз. 
Сонда бәрі дұрыс болады.  Маған сеніңіз» дейді ол. 

«Қазақстандағы орыс сыныптарының болашағы жоқ» 
дейді  елордалық гимназияның директоры, белгілі ұстаз 
Аятжан Ахметжанұлы. Оның айтуынша, 6-7 жылдан кейін 

орыс бөлімдеріне бірінші сыныпқа қабылдау тоқтатылады. Ал 
қазіргі орыс тілді оқушылар бәсекеге қабілетсіз болады.

Мектеп директоры Аятжан Ахметжанұлы ата-аналарға 
балаларын орыс сыныбына бермеуге кеңес береді. Бұл туралы 
ол үнемі мақалалар жазып, өзінің ұстанымын бірнеше себеппен 
түсіндіреді. Біріншіден, демографиялық жағдайға байланысты. 
Этникалық орыстар Қазақстаннан кетіп жатыр.Халықтың 
табиғи өсуі негізінен қазақ тілінде сөйлейтін оңтүстік 
облыстарда байқалады. Сонымен қатар өткен жылдан бастап 
жоғары оқу орындарындағы гранттар оқыту тілі бойынша 
бөлінбейді. Негізінен, қазақ мектептерінің түлектері жеңілдікті 
көп алады. Өйткені олар ҰБТ-да көп балл жинайды. Сондай-ақ 
қазақ топтарындағы студенттер саны он есе көп болуы мүмкін.  
«Қазір бірінші сыныпқа баратындар 15 жылдан кейін  мектеп 
пен университет бітіреді.  Ол уақытта біз қаласақ та, қаламасақ 
та елдегі демографиялық және тарихи жағдай өзгереді.  Бұл – 
саясат емес, уақыт ағымы» дейді ол. Гимназия басшысының 
айтуынша, қазіргі таңда орыс тілді мұғалімдер жетіспеушілігі 
байқалады. Ал қазақ мектептерінде бос лауазымға бәсекелестік 
бар.  

Әнші, эстрада жұлдызы Мөлдір Әуелбекова өзінің жеке 
парақшасында мына жазбаны қалдырыпты. Риза болдым.

«Ана тілің – арың бұл,
Ұятың боп тұр бетте.
Өзге тілдің бәрін біл,
Өз тіліңді құрметте! Қадыр Мырза Әлі атамыздың сөзін, 

ел келешегіне жаны ашитын адам ғана түсінетін шығар. 
Тіл мәселесіндегі ар – ол сенің келешек ұрпағың үшін 
жауапкершілік. Сен дәл осы үлкен жауапкершілікті сезініп, 
өз ана тіліңді қорғай аласың ба? Иә. Әрине. Намысың болса 
қорғайсың. Әрқайсысымыз өзімізден, отбасымыздан бастайық. 
Біз үйде өзге тілде мүлдем сөйлемейміз. Себебі рұқсат жоқ. 
Әкем бірден тілімізді тияды. Шаңырақта өз тілімізге құрмет 
болуы заңдылық. Бұл – біз үшін қалыпты жағдай. Ол солай 
болған және бұйырса солай болады да. Есесіне, балаларымыз 
да дәл сондай. Олар естігенін айтады, көргенін істейді» дейді 
ол.

Тіл жанашыры кезінде ұзақ жылдар мектеп директоры 
қызметін атқарған Қадыркүл Шаймағамбетованың әлеумет тік 
желіге салған пікірін оқып қалдым. Онда «Атамекен» отбасылық 
балалар үйіндегі Любовь Нестерованың кез десуде Ұлы Абайдың 
өлеңдерін нақышына келтіріп оқып бергені әлі көз алдымда. 
Жазғы демалыста да лагерь дің ашылу сал танатына барғанда 
Любаның Абайдың қарасөздерін жатқа оқуы ерекше әсер берген 
болатын. Кеше тағы әлеуметтік желі де «Сен қазақсың» деген  
өлеңді оқып, өзіміздің қаракөздер дің туған тілін құрметтеу керек 
екенін  жетесіне жеткізіп айтты. Жуырда «Атамекендіктердің» 
анасы Лиза ханымнан Любаның Қорқыт ата университетінің 
журналистика бөлімі не оқуға қабылданғанын естіп, қатты 
қуандым. Любажан, талабыңа нұр жаусын! Сенің қаламы 
қарымды журналист болатыныңа сенемін. Қазақ тілін ана тіліндей 
құрметтеген, қадірлеген, сүйе білген саған аман дық, сәттілік серік 
болсын!» деген жүрекжарды жазбасын қалдырған. 

Қазақылықтың дәстүрін дәріптеуде Қызылорда облысы-
ның алдына түсетін аймақ жоқ десем қателеспейтін 
болармын. Өйткені қалың қазақ біздің аймақтың 90 пайы зы 
қазақша  сөйлейтінінен хабардар. Бұл жөнінде алдымен білім 
ошағындағы аралас мектептер саны ондағы білім алып жатқан 
балалар санына назар салайық. Бүгінгі таңда Қызылорда 
облысында 295 мемлекеттік мектеп бар. Онда 172625 окушы 
білім алады. Облыс бойынша қазақ мектебінің саны 268 болса, 
онда 137049 бала оқиды. 27 ара лас мектепте 35576 оқушы бар. 
Сандарға қарап аралас мек тептің саны аздығын көріп көңілге 
үміт ұялайды. 

Г. ҚоЖаХМеТова

білім ұяларында – жаңа ғимараттар
жаңа оқу жылының 
жаңалығы қандай?

Толғандырған Тақырып

Қызылордада 
орыс сыныбына 
сұраныс бар ма?

апта басында өңірлік коммуникациялар қызметінің  
баспасөз алаңында облыс әкімінің орынбасары Мейрамбек 
Шермағанбет брифинг өткізді. онда жаңа оқу жылындағы 
өзгерістер мен алдағы жоспарларды айтты.

соңғы кездері ата-аналардың балаларын орыс сыныбына көптеп беріп жатқаны туралы айтылуда. 
Тіпті орыс сыныбы биыл қазақ сыныбынан көп болып отыр. бұл – елордадағы ахуал. ал Қызылордадағы 
жағдай қалай?

Әли Мүсілімов атындағы №101 мектеп-
лицейінде 1 қыркүйек білім күніне орай 
салтанатты жиын өтті.  салтанатты шараға 
Қызылорда қаласының әкімі асылбек 
Шәменов қатысып,  жаңа оқу жылымен 
құттықтады. 

– Құрметті ұстаздар, оқушылар және 
ата-аналар! Сіздерді 1 қыркүйек білім 
күнімен құттықтаймын. Бұл ерекше күн 
барша оқушылар үшін, соның ішінде бірінші 
сынып оқушыларына  айырықша мереке. 
Биыл қаламызда 7600 бүлдіршін мектеп 
табалдырығын аттап отыр. Осы салтанатты 
күні әліппені қолдарына алатын бірінші сынып 
оқушыларын шын жүректен құттықтағым 
келеді. Бүлдіршіндерімізге мықты денсаулық 
тілеп, зерек әрі алғыр болуға шақырамын. 
Соңғы бір жыл ішінде қаладағы білім саласына 
бағытталған қаржы көлемі 57 млрд 360 млн 
теңгеге жетті. Нәтижесінде саладағы ауқымды 
жобаларды сәтті жүзеге асырудамыз. 

Құрметті ұстаздар, сала ардагерлері, 
сіздер сапалы білім, саналы тәрбие берген  
бәсекеге қабілетті балаларымыз тәуелсіз 
еліміздің, Сыр өңірінің атын әлемге таныта 

берсін.  Жаңа Қазақстанның шамшырағын 
жағатын жас ұрпақтың жолы – ашық, 
мақсаты – айқын, қадамы – нық болсын. 
Әлемдегі ең құнды дүние саналатын білімге 

жол ашатын ұстаздарға табыс тілеймін, – 
деді қала әкімі.

Айта кетейік, бұл білім ордасында 230 
педагог бар.  Оның 96-сы педагог-зерттеуші, 
71-і педагог-сарапшы, 63-і педагог-
модератор. Мектеп-лицейде университет 
профессорларымен бірлескен кіші ғылыми 
академия құрылған. Онда 3 ғылым докторы, 
18 магистр, 1 ғылым кандидаты оқушылардың 
ғылыммен байланысын шыңдайды. 

Өткен оқу жылының қорытындысында  
8 оқушы  «Алтын белгіге»,  3 оқу шы үздік 
аттестатқа қол жеткізген.   Ұлттық бірыңғай 
тестілеуге 105 оқу шы қатысып,  70 түлек 
мемлекеттік грант иегері атанған. Жаңа  оқу 
жылында  230  шәкірт  мектеп табалдырығын 
аттап отыр. 

           
   Гауһар ҚоЖаХМеТова

Сыңғырла, алғашқы қоңырау!

білім күні қарсаңында 
Қызылорда қаласындағы екі 

іргелі мектептің жанынан 
салынған қосымша ғимараттар 

пайдалануға берілді.


